
Şəhidlər unudulmur. Biz bu dərdi, bu qəmi daim qəlbimizdə 

saxlayacağıq. Ancaq eyni zamanda bu şəhidlərin qəhrəmanlığı 

Azərbayacan xalqı üçün, Azərbaycan gəncləri üçün örnək olub, 

bundan sonra da örnək olacaqdır. Mən tam əminəm ki, 

Azərbaycanın bugünkü nəsli də, gələcək nəsiləri də, bu şəhidlərin 

qəhrəmanlığından nümunə götürəcəklər. Azərbaycan xalqının milli 

azadlığını qorumaq üçün daim mübarizədə olacaqlar. Daim 

qəhrəmanlıq nümunələri, vətənpərvərlik nümunələri göstərəcəklər. 

Heydər Əliyev 
                   

      Bu gün qürur hissi ilə deyə bilərik ki, şəhidlərmizin qanını 

yerdə qoymadıq, ədaləti bərpa etdik, müzəfər xalq kimi dünya 

tarixinə öz adımızı yazdırdıq. 

        İlham Əliyev 

Ön söz 

 
TARİXİ QƏLƏBƏMİZİN İŞIĞI 

 
Güləmail Murad son illər qoşma, gəraylı, yəni heca  

vəznli şeirlərlə yanaşı, həm də yadda qalan haykular və 
sərbəst şeirlər yazdı,  bu da oxucular tərəfindən həm 
məzmun, həm də forma etibarı ilə  maraqla qarşılandı. 
Deməli, heca havacatının daxilində sərbəstlik və bitkinlik 
Güləmail Muradın şeirlərində qabarıq şəkildə özünü gös-
tərdi. Sonralar Güləmail xanımın yaradıcılığında ikinci 
bir xətt - Vətən anlayışı və bu anlayışı ifadə edən vətən-
pərvərlik mövzusu, xüsusən Qarabağ  problemi, bu prob-
lemin həllində canlarını qurban verən igidlərimizin taleyi 
bədii obrazlarla əks olundu. 

Güləmail Murad şəhidlərimiz  haqqında bir neçə  
kitab yazıb. Bu kitablar elə-belə yazılmayıb. Hər bir səhi-
fəsində şairin ürəyi döyünür.  Belə kitabları yazmaq da 
asan deyil.  Məsələn şair, öz içini, düyğularını yazanda, 
tənhalığa çəkilir, özüylə baş-başa qalır. Amma  şəhidlər 
haqqında kitab  yazanda  neçə-neçə rayonlara, uzaq 
kəndlərə gedir, şəhid qapılarını döyür, şəhid valideynlə-
rini, bacı və qardaşlarını, dostlarını, müəllimlərini danış-
dırır. Bu danışıqlara dözmək çətindi.  Buna tablayan həm 
ürək lazımdır, həm də istedad. Şair  demək olar ki, istədi-
yinə nail olub.  Hansısa uzaq bir kənddə şəhid taleyini 

diqqətlə araşdırıb, onu  bir kənd daxilindən içtimai məz-
muna, geniş arenaya çıxıarda bilib.  

Güləmail Murad ötən il  “Tovuz döyüşləri” haqqın-
da da dəyərli  bir kitab yazıb geniş oxucu kütləsinə təq-
dim etdi. Şair “Tovuz  döyüşləri”ni  bir əxlaq dərsi, vic-
dan məsələsi adlandırır. Qarabağa gedən yol “Tovuz dö-
yüşləri”ndən başlayır- deyir. Doğrudan da, bu döyüşlə-
rin  bütün təsnifatı Qarabağı işğaldan  azad etməyə yö-
nəldir. Onun fiziki tərəfini Milli ordumuz həyata keçirdi-
sə, poetik tərəfini yazmaq  yazıçılarımızın üzərinə düşür. 
Bu mənada Güləmail Muradın yaradıcılığında şəhid tale-
yinin ədəbi missiyası  silsilə şəklində davam edir. 

İndi mənə əlyazma şəklində  təqdim etdiyi “Vətən 
uğrunda” kitabının hər bir  səhifəsində onun Vətən sev-
gisi, ana qayğıları ilə cilalanmış həm nigarançılıq, həm də 
qürur hissi insanı   istər-istəməz hər sətrin üzərində da-
yanmağa, düşünməyə sövq edir. 

Bütün yazılarında Gülamail bir şair anadır. Gizli 
məktublarda həsrət çəkən əsgər düyğuları, sevgi nağılları 
və  onların daxili dünyalarını şair şeirə, mətnə çevirir. Ki-
tab Ulu Öndərimiz Heydər Əliyevin müdrik kəlamları ilə 
başlayır: “Şəhidlər unudulmur. Biz bu dərdi, bu qəmi da-
im qəlbimizdə saxlayacağıq. Ancaq eyni zamanda bu şə-
hidlərin qəhrəmanlığı Azərbayacan xalqı üçün, Azərbay-
can gəncləri üçün örnək olub, bundan sonra da örnək 
olacaqdır. Mən tam əminəm ki, Azərbaycanın bugünkü 
nəsli də, gələcək nəsiləri də bu şəhidlərin qəhrəmanlığın-
dan nümunə götürəcəklər. Azərbaycan xalqının milli 

azadlığını qorumaq üçün daim mübarizədə olacaqlar. 
Daim qəhrəmanlıq nümunələri, vətənpərvərlik nümunə-
ləri göstərəcəklər”. 

Gülamail Murad növbəti kitabının  ideyası Ulu Ön-
dərdən misal gətirdiyim yuxarıdakı fikirlərdən ibarətdir. 
Şəhidlər unudumur, şəhidlər yaddan çıxmır. Kitabın 
“Müəllifdən” olan başlanğıc hissəsində   deyildiyi kimi, 
onlar daim gələcəkdədi və bizə doğru yol gəlirlər, haraya 
getsək, harada olsaq, onlar bizi qarşılayacaqlar. 

Kitabın ən maraqlı cəhəti budur ki, şair  “Tovuz dö-
yüşləri” kitabında qoyduğu əxlaq kodeksini daha da in-
kişaf etdirir. Azərbaycan Qarabağı işğaldan azad etdiyi  
44 gün ərzində mülki əhaliyə güllə atmadı, müharibəni 
sivil şəkildə apardı  və torpaqlarımızı düşmən işğalından 
azad etdi. Burada da türk insanın  içində yaşayan min il-
lik tarixi enerji, Vətən sevgisi əldə etdiyi peşakarlıqla bir-
ləşdi, 30 il ərzində   düşmənin öz torpaqlarımızda qurdu-
ğu istehkamları darmadağın etdi.  Müəllifin qeyd etdiyi 
kimi, düşmən üzərində çaldığımız  qələbənin  tarixi Hey-
dər Əliyevin hakimiyyətə gəldiyi ikinci dövrdən  başla-
yır. Ölkəmizdə aparılan islahatlar, məqsədyönlü siyasət, 
neft kontraktları, insan kapitalı, söz azadlığı, milli ordu 
quruculuğu  və nəhayət, prezident İlham Əliyevin gərgin 
əməyi,  xarici siyasətlə ordu quruculuğunun parelelliyi  
bugünkü tarixi qələbəmizin əsasını təşkil edir. Kitabda 
Gülamail xanım Ağstafadan olan şəhidlər haqqında qısa 
bioqrafik məlumatlar verir. Onların 44 günlük müharibə-
də Prezident tərəfindən təltif olunduqları medalları pay-

laşır. Bunlar sadəcə adi bioqrafiq məlumat deyil. Əslində 
bunlar tarixi qələbəmizin qısa tərcümeyi-halıdır. Kitabda 
Prezidentin  təltif Sərancamları, şəhidlərin keçdiyi qısa 
həyat yolu, bu həyat yolunda onların fərdi xarakterik ciz-
giləri geniş yer alır. Yenə deyirəm, bunları kəndbəkənd 
gəzib toplamaq, şəhidlərin  ana-ata, bacı  və qardaşları-
nın  göz yaşlarına dayana bilmək, onlarla bir ağlamaq 
əsil vətənpərvərlik işidir. 

Müharibə dövründə Prezident tarix boyu yadda qa-
lan bir ifadə işlətdi: Dəmir yumruq.  Bu ifadə xalqla or-
dunun və Prezidentin  birliyidir. Dəmir yumruq təkçə 
müharibəyə aid deyil. Bütün sahələrə, harada azadlıq 
üçün  savaşı varsa, Azərbaycan tarixi yumruğu ilə orada-
dır.  Bu yumruq sözə də, əkinə, biçinə də, sosial inkişafa 
da, dünyanın siyasət meydanlarında deyilən sözə də, Və-
tənin  keçmişdə itirilən torpaqlarımıza da aiddir. Daim 
Azərbaycanın bir əli  dəmir yumruq  olacaqdır. Preziden-
timizin  dediyi kimi, düşmənin başını əzəcəkdir. Gülama-
il Murad kitabada bu məsələni geniş şərh edir və gəldiyi 
qənaət bu olur ki, bizi bütün bəlalardan   birliyimiz də-
mir yumruğumuz xilas etdi. 

Bir məsələni də xüsusu ilə qeyd etmək istəyirəm.  
Prezidentin  müharibə dövrü çıxışlarında, verdiyi müsa-
hibələrdə,  tarxi zəfərimizin bir illiyini qeyd etdiyimiz bir 
vaxtda, düşmənlərin ara-sıra apardığı təxribatlara verdiyi 
cavablarıda  ikinci bir yumruq ortaya çıxır. Həmin çıxış-
ları ümumiləşdirib belə fikir ərsəyə gəlir. Bir əlimiz də-
mir yumruqdusa, o biri əlimiz kitabdır, mədəniyyət və 

elmdir. Güləmailin kitabında hər iki yumruğun qoşalığı  
Zəngəzura, Qərbi Azərbaycana, zaman – zaman itirdiyi-
miz torpaqlara qoşa qartal  kimi uçur. 

“Dəmir yumruq” simvolu bu gün  hər yerdə; istər 
təhsil olsun, istər iqtisadiyyat, istərsə də ordu -  hamısın-
da işlənir. Düşmənlərimiz artıq bu yumruqdan qorxuya 
düşüblər. Güləmail xanım bu kitabında “dəmir yumru-
ğun” daxili siqlətini, daha geniş asektlərini açır. Bu gün 
hesab edirəm ki, bu kitabın özü də bir  yumruqdur, həm 
birləşmək, həm düşmənlərin torpaqlarımıza  qalxan baş-
larını əzmək baxımından dəyərlidir. 

Kitabda publisistika  şeirlə yanaşı gedir. Bəzən bu 
şeirlər ağını xatırlatsa da, içindəki qəzəb, düşmənə nifrət  
hissi oxucunu qələbə sevincini yaşamağa çağırır.   

 
Mən çiçək yerinə şeir gətirdim, 
Şerim çiçək olsun, şəhidim mənim! 
Hamı şəhid olmaz, şəhid olanda  
Gərək ürək olsun, şəhidim mənim! 

 
Mən deyərdim ki, Güləmail Muradın “Vətən uğrun-

da” kitabı orta məktəblərimiz və universitetlərimiz üçün 
yaxşı bir əyani vasitə ola bilər. Qələbəmizin bir illik yubi-
leyi ərəfəsində bu kitabın işıq üzü görməsi  kitabşünaslı-
ğa gözəl bir hədiyyədir. Sözümün sonunda Prezident İl-
ham Əliyevn  tarixi çıxışından bir stat gətirmək istəyi-
rəm.  “Bu gün qürur hissi ilə deyə bilərik ki, şəhidlərmi-

zin qanını yerdə qoymadıq, ədaləti bərpa etdik, müzəfər 
xalq kimi dünya tarixinə öz adımızı yazdırdıq”. 

“Vətən uğrunda” kitab da şəhidlərimizin, tarixi qə-
ləbəmizin adını  yeni bir səhifəyə yazmağın bir şəklidir. 
Gələcək nəsillər bu kitabı oxuyub qəhrəmanlıq tariximizi 
dərindən öyrənəcək, yurdumuzun hər daşını göz bəbəyi 
kimi qoruyacaq, şəhidlərimizin məzarı başında zaman-
zaman qəhrəmanlıq dərsi keçəcəklər. 

  
                                Nizami Cəfərov 

                                 Akademik 

 MÜƏLLİFDƏN 

 
                                    Şəhid xəbərləri hər axşam, səhər, 

                                    Yaralı qəlbimi hey döyüb əzər. 

                                    Şəhidin ağrısı canımda gəzər, 

                                    Qəlbimdə hər şəhid bir tarix yazar. 

 

      Vətən müharibəsinin başlamasından bir il ötür. 27 
sentyabr səhərinin həyəcanını indi də hiss edirəm. “Mü-
haribə başlayıb!” Bu iki kəlməni kim dedi, xatırlamıram. 
Amma o gün yaşadıqlarımı yəqin ki, ömrümün sonuna-
dək unutmayacağam. Müharibə ağır məsələdir, adı belə 
vahiməlidir. 50-ci illərin uşaqları müharibə görməmişdi, 
45-in qələbəsindən sonra dünyaya gələn uşaqlar mühari-
bəni kinolardan görmüşdülər, kitablardan oxumuşdular, 
amma müharibə xofu canımıza bəlkə də ana südü ilə keç-
mişdi, atamızın qanı ilə keçmişdi, çünki onlar müharibə-
nin dəhşətlərinin canlı şahidləriydilər. Babamızın-nənə-
mizin nağıllarında da yaxın müharibənin qorxulu qəhrə-
manları bizi səksəndirirdi. 

       Qəribədir, 27 sentyabrın müharibəsi mənə qorxu-
lu gəlmədi, əsgərlik çəkən nəvəm üçün də narahat olma-
dım. Hətta az qaldı deyəm, “şükür Allaha”. Biz bu müha-
ribəni 30 ildi gözləyirdik. Bu, müqəddəs müharibə idi. Bu 
müharibəni gözləyə-gözləyə cavanların saqqalı, qız-gəli-
nin birçəyi ağarmışdı, yaşlılar yurd həsrətilə gözlərini 
əbədi yummuşdular. Şəhid olan əsgərlərin, namusu tap-

danan qadınların, düşmən gülləsinə tuş gələn günahsız 
uşaqların, qocaların qisasını almamışdıq. Cənnət torpaq-
larımız murdar düşmənin ayaqları altında inləyirdi, xilas 
olacağı günü həsrətlə gözləyirdik. Bu müharibə yetişmiş-
di. Mənim dinc, sülhsevər xalqım müharibə istəyirdi. “Ya 
Qarabağ, ya ölüm!” deyirdi. Ali Baş Komandanımız:”Qa-
rabağ Azərbaycandır!” deyirdi. Daha nəyi gözləyirdik? 
Dəmir yumruğa çevrilən xalqım düşmənin başını əzməyə 
hazır idi. 

       2020-nin payızında nələr ya, nələr yaşamadıq... 
Ordumuz kənd-kənd, oba-oba irəlilədikcə, ömrümüzün 
ən gözəl, ən unudulmaz günlərini yaşayırdıq, şəhərləri-
miz azad edildikcə, dünya bizim olurdu. Üçrəngli bay-
raqlarımız xarabazara çevrilmiş yurdlarımıza sancıldıq-
ca, xəcalətdən əyilən başımız dikəlirdi. Düşmənin topu-
tüfəngi, quldur dəstəsi göyə sovrulduqca, “şükürlər ol-
sun, şəhidlərimizin, itkinlərimizin, köçkünlərimizin, ya-
ralı Qarabağımızın qisası qiyamətə qalmadı”, deyirdik. 
Ehtişamı, şanı-şərafəti əsrlərə bəs edəcək tarixi 44 gün ya-
şadıq. 44 günün hər günü qələbə, zəfər... 

         O iftixarlı günlərin bir başqa tərəfi də vardı. Bi-
lirdik ki, qurbansız zəfər olmaz, amma möcüzə gözləyir-
dik, 30 ildə çox qurbanlar vermişdik, çox analar ağlar qal-
mışdı, çox balalar ata yolu gözləyirdi, bəlkə bu dəfə heç 
bir əsgər anası ağlamaz... Amma şairin dediyi kimi, tor-
paq, uğrunda ölən varsa, Vətəndir. Azərbaycan oğulları 
müqəddəs müharibədə döyüşmək üçün sıraya düzül-
müşdülər. Ana torpağın bir qarışı üçün canını fəda etmə-

yə hazır olan igidlər səfərbərlik məntəqəsinin qarşısında 
gecələyirdilər... 

       Şəhid xəbərləri gözümüzdə yaş qoymadı, əlini-
qolunu Vətənə fəda edən pəhləvan oğullarımız üçün “şü-
kür, sağ qayıdıblar” deyib, təsəlli tapdıq. Əsgər geyimli 
oğullara qurban-sadağa getdik. Bir gözümüz güldü, bir 
gözümüz ağladı, amma ağrı-acıdan da, sevincdən də 
güclü bir hiss vardı: iftixar hissi!  

        44 gün nağıl oldu, dastan oldu, əfsanə oldu. İndi-
yədək heç yaşamadığımız bəxtəvərliyi yaşadıq. Ən bö-
yük səadət işğala son qoymaq imiş, Vətən torpaqlarını 
murdarlardan təmizləmək imiş, kişi kimi döyüşüb, kişi 
kimi ölmək imiş. Millətin başını ucaltmaq, millətin üzünü 
ağ etmək hər kişiyə nəsib olmayan bir lütfdür. Ordumuz 
adına nə böyük fəxarət yaşadıq. Bütün bunları bizə yaşa-
dan Vətən fədailəri – şəhidlərimiz, qazilərimiz, əsgərləri-
miz, zabitlərimiz, kaş ki, imkanım olaydı, hər birinizin 
qarşısında baş əyəydim. 

       Müharibə mövzusunda neçə-neçə kitab yazmı-
şam, onlarla şəhidimizin, savaşçımızın döyüş yolunu, 
qəhrəmanlığını qələmə almışam. Bu kitabı həmyerliləri-
mə - ağstafalı şəhidlərə həsr etsəm də, ümumən Azərbay-
can Şəhidinə itfah edirəm. Mənim silahım qələmimdir və 
əsl silahdaşlardan yazmaq mənim borcumdur. Qəhrə-
manlarımızın şücaəti qarşısında mənim əməyim bir zər-
rədir, amma yazdığım  bir xatirə kitabıdır. Yeni-yeni nə-
sillər gələcək, inşallah sülh içində yaşayan insanlarımız 
müharibəni filmlərdə görəcəklər, kitablardan oxuyacaq-

lar. İgid əsgər və zabitlərimizin döyüş salnamələrini və-
rəqlədikcə əsil qürur hissini yaşayacaqlar, sizinlə fəxr 
edəcəklər, sizə bənzəmək istəyəcəklər, Ana Vətənimin fə-
dailəri, əziz şəhidlərimiz. Vətən uğrunda döyüşmüş, tor-
paqlarımızı işğaldan azad etmiş qəhrəmanlar, Azərbay-
can xalqı sizə minnətdardır. 
  Ey mənim əziz Şəhidlərim, məzarınız üstünə gül əvəzi 
şeir gətirdim. 

 
Şəhidim mənim 

 
 Mən çiçək yerinə şeir gətirdim, 
Şerim çiçək olsun, şəhidim mənim! 
Hamı şəhid olmaz, şəhid olanda  
Gərək ürək olsun, şəhidim mənim! 
 
Ey diri ölənim, ey ölü sağım, 
Qanınla qızardı qara torpağım! 
Məzarın üstədəki üçrəng bayrağım 
Sənə bəzək olsun, şəhidim mənim! 
 
Düşmən sala bilməz zillətə səni! 
Mərdliyin yetirib şöhrətə səni! 
Tanrı yolladımı cənnətə səni? 
Yerin ipək olsun, şəhidim mənim... 

 
Dağlardan, daşlardan, qayalardan, dərələrdən, üman-

lardan, suyundan, zümzüməli bulaqlarından, çayından-

gölündən, Azərbaycan torpağından, gülündən, çiçəyin-
dən, səmalarda buludlardan,ulduazlardan, aydan-günəş-
dən, bütün kainətdən Şəhidlərin səsi... yox.. .yox... Ana! 
Qələbə, zəfər bəxş eylədik Azərbaycana! Sarılaraq  al bayra-
ğa, düşməni məhv edib, bayrağmızı asdıq Qarabağa! 

Ana, biz şəhid deyilik, gilab olub torpağmıza çilənmi-
şik,biz əsgərik! 

Ana, mənim üçün böyük şərəfdir, 
Qorumaq müqqədəs torpağımızı! 
Günəşin özünə qaldıracağıq, 
Üçrəngli yenilməz bayrağmızı! 
 
Sadəcə, təbiət ünsürü deyil, 
Əsgərə anadır, bacıdır torpaq! 
Hər gün ayaqlayıb tapdalasaq da, 
Amma başımızın tacıdır torpaq! 
 
Gərək bu torpağa düşmən ayağı, 
Düşmən nəzərləri heç vaxt dəyməsin! 
Bu yurdun saralmış otunu belə, 
Düşmən çəkmələri heç vaxt əyməsin! 
 
Sərin bulaqları göz yaşımızdır, 
Laləli düzləri al qanımızdır! 
Bu torpaq sadəcə torpaq deyil, yox, 
Bu torpaq ruhumuz və canımızdır! 

Demirəm ölməyə gedirik ancaq, 
Yaşayaq, yaradaq ad-sanımızla! 
Amma lazım gəlsə şəhid olarıq, 
Suvarıb torpağı al qanımızla! 
 
Şəhidlərmin  ruhlarına...səslərinə... 
 
Çiçəkli çəməndi şair ürəyi, 
Ordan min bir çiçək üzürəm şəhid! 
Mən bu misraları bir çiçək kimi, 
Məzarın üstünə düzürəm şəhid! 

AZƏRBAYCAN RESPUBLİKASI PREZİDENTİ 

Ali Baş Komandanımız 
 

Gün kimi doğuldun nurlu səhərdən, 
Almısan dərsini  Ulu Öndərdən! 
Düşməsin qılıncın görüm kəsərdən, 
Sənsən qürurumuz, sənsən şanımız, 
Müzəffər Ali Baş Komandanımız! 
 
Dünyanı mat qoyub kamalın sənin, 
Pozulmaz inşallah, cəlalın sənin! 
Olmasın heç zaman məlalın sənin, 
Sənlə qoşa olsun Mehribanımız, 
Müzəffər Ali Baş Komandanımız! 
 
Zəfər müjdəsi tək çağladın, əsdin, 
Düşmənin yolunu hər yandan kəsdin! 
Sülhdən başqa yoxdu heç zaman qəsdin, 
Bədəndə ruhumuz, təndə canımız, 
Müzəffər Ali Baş Komandanımız! 
 
Yurd oldu amalın, haqq oldu andın, 
Özünü Vətənə bir oğul sandın! 
Haqqın keşiyində ər tək dayandın! 
Sənsiz keçmədi heç bircə anımız 
Müzəffər Ali Baş  Komandanımız! 

Bir zəfər müjdəsi gətirdin hər gün, 
Sərkərdə borcunu bitirdin hər gün! 
Xalqı qələbəyə  yetirdin hər gün, 
Qalmadı yerlərdə şəhid qanımız, 
Müzəffər Ali Baş Komandanımız! 
 
Ey əsgər libaslı, ey boyu çinar, 
Nə gözəl yaraşır sənə bu vüqar! 
Səni hifz eləsin qoy Pərvərdigar, 
Gül-çiçəklər açsın dörd bir yanımız, 
Müzəffər Ali Baş Komandanımız! 
 
Sən Allahdan gələn buyruğa döndün, 
Düşmənin başında yumruğa döndün! 
Yenilməz sərkərdə, başbuğa döndün! 
Ey birinci milli qəhrəmanımız, 
Müzəffər Ali Baş Komandanımız! 
 
Vətən səmlarda qartal tək süzür, 
Baxışı yağının bağrını üzür! 
Zəfəri zəfərin üstünə düzür! 
Çünki sənsən sahibi-zamanımız 
Müzəffər Ali Baş Komandanımız! 

   Azərbaycan Respublikası Silahlı Qüvvələrinin 

hərbi qulluqçularına “Vətən Müharibəsi Qəhrəmanı” 
adının verilməsi haqqında Azərbaycan Respublikası 
Prezidentinin 

S Ə R Ə N C A M I 
Azərbaycan Respublikası Konstitusiyasının 109-cu 

maddəsinin 23-cü bəndini rəhbər tutaraq qərara alıram: 

Azərbaycan Respublikasının ərazi bütövlüyünün bər-

pa edilməsində xüsusi xidmətlərinə və işğal olunmuş əra-

zilərin azad olunması zamanı düşmənin məhv edilməsi 

üzrə qarşıya qoyulmuş döyüş tapşırığını yerinə yetirər-

kən göstərdiyi qəhrəmanlıq nümunəsinə görə, həmçinin 

hərbi qulluq vəzifəsini yerinə yetirərkən igidlik və mərd-

lik nümayiş etdirmiş Azərbaycan Respublikası Silahlı 

Qüvvələrinin aşağıdakı hərbi qulluqçularına “ Vətən Mü-

haribəsi Qəhrəmanı” adı verilsin: 

-Yusifli Azər Nazim oğluna (ölmündən sonra). 

                                     
                                                   İlham Əliyev 

                  Azərbaycan Respublikasının Prezidenti 
                                        9 dekabr 2020-ci il. 

28.03.1994 – 21.10.20 

 
 
                          AZƏR NAZİM OĞLU YUSİFLİ 

 
 

   
          Azər Nazim oğlu Yu-
sifli 1994-cü il martın 28-də 
Ağstafa rayonunun Böyük 
Kəsik kəndində anadan ol-
muşdur.  2000-ci ildə Böyük 
Kəsik kənd tam orta məktə-
binin birinci sinfinə gedib. 
Onun  ibtidai sinif müllimi 
anası Yeganə xanım olub. 

      Məktəbi 2011-ci ildə 
bitirib. Hərbçi olub Vətənə 

xidmət etmək onun uşaqlıq xəyalı idi və bu məqsədlə sə-
nədlərini Sərhəd Qoşunlarının ali məktəbinə təqdim etdi, 
çox təəssüf ki, qə-
bul ola bilmədi. 
O, 3 aprel 2012-ci 
ildə həqiqi hərbi 
xidmətə çağırılıb. 
Hərbi xidmətini 
Ədliyyə Nazirliyi-
nin  Penitensiar 
Xidmətinin 11-ci 

bölüyündə kiçik çavuş rütbəsində keçmişdir. Hərbi xid-
məti başa vurduqdan sonra sənədlərini  xidmət etmək 
üçün Sərhəd Qoşunlarına təqdim etmiş və qəbul olun-
muşdur.        Cəlilabad rayonunun Göytəpə  sərhəd dəs-
təsinin  N saylı  hərbi  hissəsində xidmətə   başlayıb. Yax-
şı  xidmətə görə dəfələrlə  Azərbaycan Respublikası Döv-
lət Sərhəd Xidmətinin rəisi  general-polkovnik  Elçin Qu-
liyev tərəfindən, hərbi hissə komandiri tərəfindən  me-
dallara, fəxri fərmanlara layiq görülüb.  

   
 
 Hərbi döyüş hazırlığında, idman hazırlığında fəriq-

ləndiyinə görə Azər Mərdəkanda yerləşən Sərhəd Qo-
şunlarına məxsus xüsusi təyinatlı çevik dəstəsinə göndə-
rilib. Orada keçirilən döyüş təlimlərində Azər öz fiziki, 
taktiki və silahlardan istifadə texnikasına görə yoldaşla-
rından fəriqlənmişdir. “Azərbaycan sərhəd mühafizəsi-
nin 100 illiyi” yubiley medalı, “Hərbi xidmətdə fərqlən-
məyə görə” 3-cü dərəcəli medalla təltif olunmuşdur. 

        Tovuz döyüşləri zamanı xüsusi təyinatlı  dəstədə 
kəşfiyyatçı kimi fəaliyyət göstərmişdir. Dəfələrlə kəşfiy-
yatçı kimi Ermənistan ərazisinə keçmişdi. Vətən mühari-
bəsində onun da iştirak etdiyi kəşfiyyatçı dəstəsi öndə 
getmişdir. Azər Füzuli, Cəbrayıl, Zəngilan, Hadrut və di-
gər ərazilərin işğaldan azad olunmasında xüsusi fərqlə-
nib. Zəngilanın alınması haqqında  Ali Baş Komandan-
mız, Prezident İlham Əliyev cənablarına məruzə edib. Bi-
naya bayrağı Azər sancmışdır. 

       Araz boyu  Xudafərin körpüsünün alınmasında 
Azərgilin   xüsusi kəşfiyyat dəstəsinin əvəzsiz rolu ol-
muşdur,  Xudafərin körpüsünə də Azərbaycan bayrağını 
Azər və onun dəstəsi sancmışdır. 

       Ümumiyyətlə, Azər, döyüş yoldaşlarının dediyi-
nə görə, işğaldan azad edilmiş torpaqlarda 26 bayraq 
sancmışdır. Onun döyüş fəaliyyəti, döyüşdə göstərdiyi 
şücaət, qəhrəmanlıq barədə döyüş yoldaşları çox danışıb-
lar.  Azər həmişə döyüşdə erməniləri məhv edəndə de-
yirmiş: “Bu da Xocalının hayıfı”. 

Oktyabrın 20-də Zəngilan erməni işğalından azad 
edildi, həmin gün Azərgilin dəstəsi  xüsusi bir binada 
dincəlirdi. Oktyabrın 21-də ermənilər böyük bir dəstə ilə  
onların üzərinə hücuma keçidilər. Bu döyüş Azərin son 
döyüşü imiş. Bu döyüşdə Azər qəhrəmancasına şəhid ol-
du. 

Azərbaycan Respublikasının Prezidenti İlham Əliye-
vin Sərəncamları ilə 

Azər Yusiflinin Vətən qarşısında, Qarabağın alınma-
sında, torpaqlarmızın otuzillik işğaldan azad edilməsin-
də göstərdiyi qəhrəmanlığı “Vətən Müharibəsi Qəhrəma-
nı” fəxri adı, “Cəbrayılın azad olunmasına görə” və “Və-
tən uğrunda” medalları ilə dəyərləndirilmişdir. 

18.07.199 – 10.10.2020 

ƏLƏSGƏROV MƏTLƏB VÜQAR OĞLU 
 
           

 

 Mətləb Vüqar oglu 
Ələsgərov 18.07.1999-
cu ildə  Ağstafa rayo-
nunun Köçəsgər kən-
dində anadan olmuş-
dur. 2005-ci ildə Agsta-
fa rayonunun Köçəsgər 
kənd A. Ələkbərov adı-
na 2 nomrəli tam orta 
məktəbinin birinci sin-
finə getmişdir.  Mək-
təbdə oxuduğu illərdə həm də idmanla məşgul olmuş-
dur. Bir necə dəfə kikboksing üzrə keçirilən yarışlarda iş-
tirak etmis və əldə etdiyi nəticələrə  görə diplom və me-
dallarla təltif olunmuşdur.  



Güləmail Murad 

 

 24

 
 
 



Vətən uğrunda 

 

 25

 
 



Güləmail Murad 

 

 26

 
 
 
 



Vətən uğrunda 

 

 27

 
 

 
 



Güləmail Murad 

 

 28

 
 

 
 
 
 



Vətən uğrunda 

 

 29

 Mətləb məktəbdə oxuduğu illərdə sinif numayəndəsi 
olmuşdur.  Qayğıkeş, ailəcanlı, zəhmətkeş bir gənc idi. 
Bu insani keyfiyyətlərlə yanaşı Mətləb həm də ciddi, za-
bitəli idi. Yaşıdlarından cox fərqlənirdi. Sanki uşaq yaşla-
rından böyümüşdü. 

     Onu tanıyanların rəğbətini qazanmışdı, hamı onun 
barəsində müsbət fikirdə idi. İstiqanlı olduğu üçün çox 
sevilirdi. Fədakar idi, özündən əvvəl başqalarını düşü-
nərdi. Son tikəsini dostu-yoldaşı ilə bölərdi. 

      O, I qrup üzrə ali məktəbə hazırlaşırdı. Məktəbi 
2016-cı ildə bitirib, həmin il 572 bal toplayaraq, ADNSU-
nun neft-qaz qurğuları mühəndisliyi fakültəsinə qəbul 
olundu. 

     O, tələbəlik illərində ailəsinə yuk olmamaq üçün 
həm oxuyur, həm də işləyirdi. Atası dəfələrlə təhsililə 
məşgul olub, işləməməsini tapşırsa da, atası narahat ol-
masın deyə, işlədiyini gizlətmişdi. İşdə yorulsa da, dərs-
lərindən də geri qalmamağa çalışırdı.  

    Təhsildə əldə etdiyi uğurlara görə dəfələrlə diplom, 
tərifnamə və fəxri fərmanlara layiq görülmüşdür.  

     ADNSU-nun bakalavr səviyyəsini 2020-ci ildə bi-
tirmişdir. Həmin ildə ADNSU-nun   dəniz neft-qaz qur-
ğularının etibarlılığı və istismar səmərəliliyi  ixtisası üzrə 
magistraturaya qəbul olmuşdur. 

     Mətləb hələ məktəbdə oxuyarkən sinif yoldaşına 
könül vermişdi. III  kursu bitirdikdən sonra nənəsini sev-
diyi qızgilə elçi göndərdi. 25.08.2019-cu ildə nişanlandı-



Güləmail Murad 

 

 30

lar. Hərbi xidmətini başa vurduqdan sonra Mətləbin toyu 
olacaqdı.  

     Vətənə hərbi xidmət borcunu yerinə yetirmək üçün 
magistr təhsilini müvəqqəti dayandırıb, iyul ayında hərbi 
xidmətə yollandı. 

Cəmi 3 ayın əsgəri oldu. Mətləblə birlikdə yaralanan 
əsgər yoldaşının dediyinə görə, Mətləb ön cəbhəyə kö-
nüllü yollanmışdı. Mətləbin əmisi – Vahid Mətləb oğlu 
Ələsgərov 1992-ci ildə Qarabağ uğrunda döyüşlərdə şə-
hid olub.   

      Hərbi təcrübəsi az olsa da, Mətləb ön cəbhədə ol-
maq istəyib və komandanlığa müraciət edib. 10.10.2020-ci 
il tarixində  Füzulinin Merdinli kəndində gərgin döyüşlər 
zamanı qəhrəmancasına şəhid olmuşdur.    

Mətləb ölmündən sonra “Vətən uğrunda”  və “ Füzu-
linin azad olunmasına görə”   medalları ilə təltif olunub.  

Cənazəsi  doğulduğu Köçəsgər kəndinə gətirilmiş, 

burada dəfn olunmuşdur.  

08.11.1988 – 08.10.2020 

AKİF VAHİD OĞLU BƏŞİROV 
 

 
        Akif Vahid oğlu Bəşirov 
1988-ci ilin noyabr ayının sək-
kizində Gürcüstan Respubli-
kasının Rustavi şəhərində 
anadan olub. 1995-ci ildə Ağs-
tafa rayonunun  Soyuqbulaq 
qəsəbə  məktəbinin birinci 
sinfinə qəbul olunmuşdur. 
2006-cı ildə orta məktəbi biti-
rib. 

 2007-ci il yanvarın 3-də 
Füzuli rayonunun N saylı 
hərbi hissəsində həqiqi  xid-

mətə başlayıb. 2008-ci il iyulun 03-də hərbi xidməti başa 
vurub. 

Bakıda müxtəlif sahələrdə özünü sınasa da, sonra in-
teryer dizayneri peşəsinin sirlərinə yiyələnməyi qərara 
alıb. 

Akif Bəşirovgil ailədə 3 qardaş 1 bacı idi. 32 yaşına 
çatsa da Akif evlənməmişdi. 27 sentyabr 2020-ci ildə İkin-
ci Qarabağ müharibəsi başlayanda yenidən hərbi forma 
geyinib döyüşə yollandı. Oktyabrın 8-də Tərtər rayonun 
Suqovuşan ərazisində gedən döyüşlərdə şəhidlik zirvəsi-
nə yüksəlmişdir. 



Vətən uğrunda 

 

 33

       Oktyabrın 13-də uğrunda vuruşduğu Vətən tor-
pağına tapşırılmışdır. Ölümündən sonra “Vətən uğrun-
da”; “ Suqovuşanın azad olunmasına görə”  medalları ilə 
təltif edilmişdir. 

  

       “  

12.02.1987- 13.10.2020 
 

FARİZ ŞAHİN OĞLU HƏSƏNOV 
 

 
Fariz Şahin oğlu Həsənov 

1987-ci il fevralın 12-də Ağs-
tafa rayonunun Dağ Kəsə-
mən kəndində anadan 
olub.1993-cü ildə Dağ Kəsə-
mən 1 saylı kənd orta məktə-
binə gedib. Orta məktəbi 
2004-cü ildə bitirib. 2005-ci il-
də Ağstafa rayon hərbi ko-
missarlığından hərbi xidmətə 
çağrılıb. 

     2005-2006-cı illərdə Xü-
susi Dövlət Mühafizə Xxid-
mətinin Milli Qvardiyasında 
müddətli həqiqi hərbi  xid-

mətdə olub. 
     2008-ci ildə ordu sıralarına yazılıb və  xidmətə baş-

layıb. Müddətdən artıq həqiqi hərbi xidmət qulluqçusu 
idi. Hərbi xidmət müddətində nümunəvi hərbi qulluqçu 
kimi fəriqlənmişdir. MAXE kimi 12 il xidmət edib. Aprel 
döyüşlərində iştirak edib. Döyüşlərdə şücaət göstərdiyi-
nə görə fəxri fərmanlarla və medallarla  təltif olunub. 

2013-cü ildə “Azərbaycan Silahlı Qüvvələrinin 95 illi-
yi” yubley medalına və 2018-ci ildə  “Qüsursuz xidmətə 
görə”  3-cü dərəcəli medala  layiq görülüb. 

      İkinci Qarabağ müharibəsi başlayan zaman şəxsi 
heyəti ilə birgə Füzuliyə göndərilib. Füzuli şəhəri və 8 
kəndin alınması uğrunda döyüşlərdə xüsusi igidlik gös-
tərib və 30-dan çox erməni hərbçisini məhv edib.  

      Oktyabrın 13-də qəhrəmancasına döyüşərək şəhid 
olub. Ölümündən sonra “Vətən uğrunda”, “Füzulinin 
azad olunmasına görə” və “Döyüşdə fərqlənməyə görə” 
medalları ilə təltif olunub. 

Cənazəsi  doğulduğu Köçəsgər kəndinə gətirilmiş, 
burada dəfn olunmuşdur.  

10.07.1991- 29.10.2020 

RƏVAN ELXAN OĞLU QAFAROV 
 

 
Rəvan Elxan oğlu Qafa-

rov 1991-ci il iyulun  10-da 
Ağstafa rayonunun Dağ 
Kəsəmən kəndində ana-
dan olmuşdur. 

1997-ci ildə Dağ Kəsə-
mən kənd 1 saylı orta 
məktəbinin birinci sinfinə 
daxil olub, 2008-ci ildə hə-
min məktəbi bitirmişdir. 

        2009-cu ildə N 
saylı hərbi hissədə həqiqi 

hərbi xidmətdə olmuşdur. 
        2010-cu ildən Sumqayıt, Beyləqan və Qazaxda N 

saylı hərbi hissələrdə gizir, daha sonra baş gizir rütbəsin-
də xidmət etmişdir. 

        Vətən müharibəsi başlayan gündən Füzuli istiqa-
mətində bütün döyüşlərdə iştirak etmişdir. Son döyüşü 
də  Füzuli rayonunun Yuxarı Veysəlli kəndində olmuş-
dur. Düşmənlə üz-üzə döyüşdə cəsarətlə vuruşmuş, alı-
dığı güllə yarasından oktyabrın 29-da şəhadətə yüksəl-
mişdir. 

        Xidməti müddətində  "Azərbaycan Ordusunun  
100 İlliyi " yubley medalı, “10 il qüsursuz xidmətə görə”, 
ölümündən sonra isə "Döyüşdə fərqlənməyə görə","Və-

tən uğrunda","Füzulinin azad olunmasına görə" medalla-
rı ilə təltif olunmuşdur.  

        Subay idi. 

14.12.1995- 08.11.2020 

AYXAN KAMİL OĞLU VƏLİYEV 
 

 
Ayxan Kamil oğlu Vəli-

yev 1995-ci il dekabr ayının 
14-də Ağstafa rayonunun 
Dağ Kəsəmən kəndində 
hərbçi ailəsində  anadan 
olub. Ailədə iki bacı, bir qar-
daş olublar. Atası Kamil Tur-
xan oğlu Vəliyev hərbi rüt-
bəcə kapitan olub, I Qarabağ 
müharibəsi zaman tabor ko-
mandirinin muavini kimi 
döyüşlərdə iştirak edib, mu-

haribə veteranıdı.  
       Ayxan 2002-ci ildə Ağstafa rayon Dağ Kəsəmən 

kənd 1 saylı tam orta məktəbinə daxil olub. Həmin mək-
təbi 2012-ci ildə bitirib. 2012 -ci ildə Qazax Sosial-İqtisad 
Kollecinə qəbul olunub. 2016-cı ildə kolleci yol hərəkəti-
nin təşkili, təşkilatçı müfəttiş ixtisası üzrə bitirib. 2016-cı 
ilin iyul ayinda hərbi xidmətə çağrılıb. Hərbi xidmətini 
Beyləqan rayonunun N sayli hərbi hissəsində keçib. Xid-
mət etdiyi muddətdə hərbi hissənin bacarıqlı, çalışqan, 
cəsur hərbi qulluqçularından biri sayılıb. Komandirin 
verdiyi bütün tapşırıqları vaxtında və dəqiq yerinə yeti-
rib. Buna görə də hərbi hissənin komandiri general-ma-

yor Mayis Bərxudarov tərəfindən  valideyinlərinə təşək-
kur məktubu gondərilib.  

İdmana çox maraq göstərirdi. Sevdiyi idman növü 
sərbəst güləş və boks idi. Sərbəst güləş növündə rayonla-
rarası yarışlarda 2 gümüş medal qazanıb. Sevdiyi futbol 
klubu Türkiyənin "Beşiktaş" komandası olub.  

Vətənpərvər, zəhmətkeş, səmimi, mehriban, tərbiyəli, 
istiqanlı bir insan idi.  Ən boyuk arzusu Qarabağın işğal-
dan azad olunmasıydı.  

Sentyabr ayının 29-da könüllü olaraq cəbhəyə gedib. 
Füzuli, Şuşa uğrunda döyüşlərdə iştirak edib. Noyabr 
ayının  8-də  Şuşa-Xankəndi yolunda gedən vuruşmada 
qəhrəmancasına şəhid olub. Ailəsi 8 gün Ayxandan xəbər 
ala bilməyib. Noyabr ayının 16-da şəhid xəbəri gəlib. İgid 
Ayxan noyarbın 16-da  kənd qəbiristanında torpağa tap-
şırıldı. 

Ölumundən sonra "Vətən ugrunda"; "Cəsur döyüşcü"; 
" Şuşanın azad olunmasına görə" medalları ilə təltif olu-
nub.  

  Subay idi. 
Ağstafa rayonunun Dağkəsəmən kəndində küçələr-

dən birinə Ayxan Vəliyevin  adı verilib. 

14.04.1994 – 09.11.2020 

ƏLİHEYDƏR SƏLAHƏDİN OĞLU HÜSEYNLİ 
 
 
    Əliheydər Səlahəddin 

oğlu Hüseynli 1994-cü il 
aprel ayının 14-də Ağstafa 
rayonunun Qırılı kəndində 
müəllim ailəsində dünyaya 
göz açmışdır. Əliheydər 
ailədə həsrətlə gözlənilən 
övlad - üç bacının bir qar-
daşı, evin sonbeşiyi idi. 

      2000-ci ildə doğulub 
boya-başa çatdığı Qırılı 

kənd Sirac Əliyev (kəndin 
ilk şəhidi) adına tam orta 

məktəbinin birinci sinfinə getmişdir. Savadı ilə tərbiyəli 
şagird kimi  müəllimlərinin və sinif yoldaşlarının sevim-
lisi olmuşdur. 2011-ci ildə həmin məktəbi müvəffəqiyyət-
lə bitirib, Azərbaycan Texniki Universitetinin informasi-
ya texnologiyaları sistemləri mühəndisliyi fakültəsinə da-
xil olmuşdur. 2015-ci ildə universiteti bitirib, Vətənə olan 
borcunu yerinə yetirmək üçün həqiqi hərbi xidmətə yol-
lanmışdır.  

      Hərbi xidmət dövründə daim ön sıralarda olmuş, 
verilən tapşırıqları yüksək səviyyədə yerinə yetirmiş və 
xidmətdə fərqlənməyə görə diploma layiq görülmuşdur. 
Hərbi hissə komandiri evlərinə zəng edib atasına ləyaqət-

li övlad böyütdüyü üçün təşəkkür etmişdir. Əliheydər 
uşaq yaşlarından atası Səlahəddin müəllimdən təkcə fizi-
ka-riyazıyyat elmlərinin sirlərini öyrənməmiş, həm də 
mərdlik dərsi almışdır. Doğulub boya-başa çatdığı  Ağs-
tafa da namərd qonşu Ermənistanla həmsərhəd olduğun-
dan, Əliheydər illər ərzində baş verən olaylara, mənfur 
düşmənin xain, faşist xislətinə bələd idi. Xocalı, Ağdam, 
Kəlbəcər, Zəngilanda başına min-bir müsibət gətirilən 
günahsız soydaşlarının intiqmını almaq həsrətilə yaşayı-
rıdı. Fəal ictimaiyyətçi idi. Qırılı “Gənc Ziyalılar Birliyi-
nin” təsisçilərindəndi.  Nişanlı idi,  qohumlar, qonşular, 
dostlar onun toyuna hazırlaşırdılar.  

       Bakı şəhərində yaşayır və 2017-ci ildən etibarən 
“Azərişıq” ASC-nin Nərimanov rayon şöbəsində nəzarət-
çi-mühəndis vəzifəsində çalışırdı. Müharibə başlayanda 
digər qeyrətli oğullarımız kimi, Əliheydər də döyüş mey-
danına atıldı. Onun Vətən sevgisi və düşmənə nifrət, inti-
qam hissi o qədər güclü idi ki, bütün sevgiləri üstələdi. 
Müharibənin ilk günlərindəcə hər şeyi arxada buraxıb, 
valideynləri, doğmaları və nişanlısı ilə halallaşaraq kö-
nüllü olaraq cəbhəyə yollandı. Füzuli, Cəbrayıl bölgələ-
rindəki amansız, qanlı döyüşlərdə əsl qəhrəman kimi dö-
yüşdü. Neçə-neçə özü kimi qəhrəman silahdaşının yara-
sını sarıyıb, ölümün pəncəsindən xilas edərək təhlükəsiz 
əraziyə çatdırıb, dərhal döyüşə meydanına qayıtmışdı. 

       Cəbhədə olduğunu anasına bildirməmişdi. Hər 
dəfə anasına “hər şey yaxşıdı”,  deyirdi. Bacılarına anala-
rından muğayat olmağı tapşırmışdı. Sonuncu dəfə  no-

yabrın 8-də Xocavənddən zəng etmişdi anasına. Sevinə-
sevinə sürətlə irəlilədiklərini, torpaqları azad etdiklərini 
söyləmişdi. 

Sanki ürəyinə dammışdı şəhadətə qovuşacağı. “Ana, 
Allaha əmanət olun, biz irəli gedirik”, demişdi son zən-
gində. Nişanlısına son danışığında: “Qayıtmasam, məni 
bağışla”, deyəndə də ölüm-dirim savaşına getdiyini an-
latmışdı əslində. Əliheydər sevgilərin ən ucasını – Vətən 
sevgisini seçmişdi. Öncə Vətən gəlirdi və Vətənə canını 
fəda etməyə hazır idi. 

11 gün heç bir xəbər gəlmədi ondan. Yalnız  noyabrın 
19-da məlum oldu ki, Əliheydər noyabrın 9-da Xoca-
vənddə Üç təpə istiqaməti uğrundakı döyüşlərdə böyük 
şücaət göstərərək, aldığı üç ağır qəlpə yarası nəticəsində 
şəhid olmuşdur. Qələbənin elan olunmasına 4 saat qalır-
dı... 

Ölmündən sonra “Döyüşdə fərqlənməyə görə” ,”Və-
tən uğrunda”,  “Füzulinin azad olunmasına görə” və 
“Xocavəndin azad olmasına görə” medalları ilə təltif olu-
nub. 

Noyabrın 21-də Ağstafa torpağı igid övladını əbədiy-
yən mübarək qoynuna aldı. 

17.09.2001 –13.10.2020 

ZÖHRAB NATİQ OĞLU ABBASOV 
 

 
 
Zöhrab Natiq oğlu Abba-

sov 2001-ci il sentyabrın 17-də 
Qazax şəhərində anadan olub. 
2007-ci ildə Ağstafa rayon Ey-
nallı kənd X. İsmayılov adına 
tam orta məktəbinin 1-ci sini-
finə gedib. 2018-ci ildə həmin 
məktəbin 11-ci sinifini bitirib. 
2017-ci ildə Xaçmaz şəhərin-

də keçirilən "VMH" poliatlon çoxnövçülüyü üzrə ölkə 
çempionatının final mərhələsində I yerə layiq görülüb, 
diplomla təltif olunub. 2018-ci ildə isə Ağstafa rayon 
Gənclər və İdman İdarəsi tərəfindən adı çəkilən  yarışma-
ya görə fəxri fərmana layiq görülüb.   

   2019-cu il oktyabrın 25-də Ağstafa rayon hərbi ko-

missarlığından N saylı hərbi hissəyə yola düşüb. Üç ay 
təlim müddətindən  sonra Tərtər rayonundakı N saylı 
hərbi hissəyə göndərilib. Xidməti ərəfəsində könüllü ola-
raq 051 adlanan kəşfiyyat qrupuna qoşulub.  

      44 günlük Vətən müharibəsində Tərtər – Suqovu-
şan - Ağdərə istiqamətində gedən döyüşlərdə iştirak 
edib.    Yoldaşlarının dediyinə görə,  2020-ci il oktyabr 
ayının 3-də döyüşdə yaralanıb. Zöhrab  ayın 11-də atası 
və qohumlarıyla telefon əlaqəsi saxlayıb. Oktyabr ayının 
12-dən 13-nə keçən gecə Ağdərədə Tülkü dərəsi deyilən 
yerdə ağır döyüşdə snayper  gülləsi nəticəsində 8  silah-
daşı ilə birlikdə şəhid olub. İki aya yaxın itkin xəbəri ya-
yıldı, nəşi bir müddət neytral zonada qaldıqdan sonra ta-
pılıb, DNT analizindən sonra ailəsinə təhvil verilib. De-
kabr ayının 16-da Eynallı kənd qəbiristanında torpağa 

tapşırılıb. Ölmündən sonra "Vətən uğrunda" medalına la-
yiq görülüb.   

01.04.1994 – 07.11.2020 

ELGÜN ƏMİRXAN OĞLU ABDULLAYEV 
 

 
Elgün Əmirxan oğlu Ab-

dullayev 1994-cü il il aprel 
ayının 1-də     Ağstafa rayo-
nun Qırılı kəndində anadan 
olmuşdur. 2000-ci ildə Qırılı 
kənd Sırac Əliyev adına tam 
orta məktəbinin birinci sin-
finə getmişdir. 2011-ci ildə 
həmin məktəbi bitirmişdir. 
2012-ci ildə hərbi xidmətə 
çağırılmışdır. Hərbi xidməti 
2013-cü ildə başa vurmuş-

dur. 
      2018-ci ildə könüllü olaraq orduya qayıtmış, 

MAHHXHQ kimi xidmətə başlamışdır.Tankçı olmuşdur. 
       II Qarabağ müharibəsi başlayandan Füzuli, Had-

rud, Horadiz,  Cəbrayıl, Xocavənd və Şuşanın alınmasın-
da şücaət göstərmişdir. Müharibənin qurtarması anında 
noyabrın 7-də  Şuşada qəhrəmancasına şəhid olmuşdur. 
Noyabrın 9-da  Ağstafa rayon Qırılı kəndində dəfn olun-
muşdur.  

       Döyüşdə göstərdiyi qəhrəmanlığa görə ölümün-
dən sonra “Vətən uğrunda”,“İgidliyə görə”,“Cəbrayılın 
işğaldan azad olunmasına görə” , “Füzulinin işğaldan 
azad olunmasına görə” ,“Xocavəndin işğaldan azad llun-

masına görə” ,“Şuşanın işğaldan azad olunmasına görə” 
medallarla təltif olunmuşdur: 

Ailəli idi. Nihad və Polad adlı iki oğlu var. 

11.08.2001- 16.04.2021 
 

İLKİN BAYRAM OĞLU BAYRAMOV 
 

 
  İlkin Bayram oğlu 

Bayramov   avqust ayının 
11-də 2001- ci ildə Ağısta-
fa rayon Pirili kəndində 
anadan olub. 2007-ci ildə 
şəhid Məcid Əhmədov 
adına Pirili kənd orta 
məktəbinin 1-ci sinfinə 
gedib. 2018-ci ildə həmin 
məktəbin 11-ci sinfini biti-
rib. 

2019-cu il oktiyabırın 
3-də hərbi xidmətə yolla-
nıb. 2020-ci il sentiyabr 
ayının 27-də başlayan 

Vətən müharibəsində iştirak edib. Qısa ömür yaşasa da, 
bu ömrə böyük qəhrəmanlıq dastanı sığışdırmağı baca-
rıb. Ağdam, Tərtər, Kəlbəcər, Suqovuşan istiqamətində 
gedən döyüşlərdə iştirak edib. Vətən müharibəsinin ilk 
günlərində yaralanmasına baxmayaraq, sağalar-sağalmaz 
yenidən döyüş meydanına atılıb. Vətən müharibəsi işti-
rakçısı torpaqlarımızın azad olumasından sonra da xid-
mətə davam edib, işğaldan azad olunmuş torpaqlarımı-
zın minalardan təmizləməsi prosesində iştirak edib və 
2021-ci ilin aprel ayında Suqovuşan istiqamətində itkin 

düşmüş hərbi qulluqçuların axtarışı zamanı mina partla-
ması zamanı ağır yaralanıb. 12 gün komada qalan İlkin 
Bayramov həkimlərin səylərinə baxmayaraq, aprelin 16-
da mualicə olunduğu xəstəxanada gözlərini əbədi olaraq 
yumub. Qismətində şəhidliyə ucalmaq varmış. Doğuldu-
ğu Pirili kəndində torpağa tapşırılıb. 

 Vətən müharibəsindən 
sonra torpaqlarımızın 
azadlığı uğrunda döyüş 
tapşırıqlarını və xidməti 
vəzifəsini yerinə yetirən 
zaman fərqləndiyinə gö-
rə İlkin Bayramov Azər-
baycan Respublikası 
Prezidentinin 30 dekabr 
2020-ci il tarixli sərənca-
mı ilə ölümündən sonra 
“Hərbi xidmətə görə” 
medalı, həmçinin “Kəl-
bəcərin azad olunmasına  
görə”, “Hərbi xidmətdə 

fərqlənməyə görə” (3-cü dərəcəli), “Cəsur döyüşçü”, 
“Vətən uğrunda” və “Su qovuşağının azad olunmasına 
görə” medalları ilə təftif olunmuşdir. 

“        

 07.12.1993 – 20.10.2020 
 

TURAN RAQİF OĞLU MƏMMƏDLİ 
 

 
   Turan Raqif oğlu Məmmədli 

1993-cü il dekabrın 7-də Ağstafa 
rayonunun Göycəli kəndində 
anadan olub.  01.09.2000-ci ildə 
Ağstafa rayon Göycəli kənd Na-
miq Həmzəyev adına orta məktə-
binin birinci sinifinə daxil olub. 

2011-ci ildə həmin məktəbin 
11-ci sinfini bitirib. 01.01.2012-ci 
ildə Ağstafa rayon hərbi komis-
sarlığı tərəfindən hərbi xidmətə 
göndərilib. Cəlilabad rayonunda-
kı N saylı hərbi hissədə xidmət 
edib. 01.07.2013-cü ildə xidmətini 

başa vurub. Bir müddət tikinti-
də fəhlə işləyib. 12.11. 2014-cü 

ildə Müdafiə Nazirliyyinin Təlim-Tədris Mərkəzinin gi-
zir hazırlığı kursuna daxil olub.  25.01.2015-ci ildə həmin 
kursu bitirib.  02.04.2016-cı ildə Aprel döyüşlərində işti-
rak edib. İkinci Qarabağ müharibəsində ön cəbhədə dö-
yüşüb və qəhrəmancasına şəhid olub. Oktyabrın 20-də 
şəhadətə ucalıb. “Vətən  uğrunda”, “Füzulinin azad 
olunmasına görə”, “Silahlı Qüvvələrin 95  illiyi”, “Silahlı 
Qüvvələrin 100 illiyi” medallarına layiq görülüb. 

23.11.1993 – 08.11.2020 
 

RÜFƏT VİDADİ OĞLU MƏMMƏDLİ 
 
 Rüfət Vidadi oğlu Məm-

mədli 1993-cü il noyabrın 23-
də Ağstafa rayonunun Saloğlu 
qəsəbəsində anadan olmuş-
dur. 2000-ci ildə Ağstafa Ra-
yon Saloğlu qəsəbə Asim Na-
mazov adına tam orta məktə-
binin 1-ci sinifinə daxil olmuş, 
2011-ci ildə həmin məktəbi bi-
tirmişdir. 2012-ci ilin aprel 
ayında hərbi xidmətə yollan-
mış, 2013-cü il in oktyabr 
ayında xidməti başa vurmuş-
dur. 2014-cü il iyunun 21-də 
ailə həyatı qurmuşdur. 2014-

cü ildə N saylı hərbi hissədə müddətdən artıq hərbi xid-
mətə başlamışdır. 2014-cü il 27oktyabr - 21 dekabr tarix-
lərində hərbi hissədə kəşfiyyatçı ixtisası üzrə tam kurs 
keçmişdir. 2015-ci ildə nümunəvi hərbi xidmətə, döyüş 
və ictimai-siyasi hazırlığında əldə etdiyi nailiyyətlərə gö-
rə fəxri fərmanla təltif olunmuşdur. 2016-cı ildə Türkiyə-
də 1aylıq kurs keçərək, Atıcılıq və Uzman nişancı Eğitim 
Birlik Komutanlığı tərəfindən uzman nişancı sertifikatı 
almışdır. 2016-cı il Aprel döyüşlərində yaxından iştirak 
etmişdir. 2017-cı il mayın 10-da kiçik gizir Rüfət Məm-
mədli  "ən yaxşı kəşfiyyatçı snayper" adı uğrunda yarışda 

birinci yeri tutduğuna, döyüş və mənəvi- psixoloji hazır-
lıqda göstərdiyi müsbət nəticələrə görə fəxri fərmanla təl-
tif olunmuşdur. 2020-cı ilin iyul ayında Tovuz döyüşlə-
rində iştirak etmişdir. 

II Qarabağ müharibəsi zamanı XTQ-yə könüllü yazıl-

mışdır. Kəlbəcərin, Qubadlının, Laçın dəhlizi və və digər 
ərazilərimizin azad edilməsi uğrunda gedən döyüşlərdə 
qəhrəmanlıqla döyüşmüş və Şuşada şəhidlik zirvəsinə 
yüksəlmişdir. 
       Ölmündən sonra “Vətən uğrunda” və “Döyüşdə 
fərqlənməyə görə” medalları ilə təltif olunub 

04.03.2000 –  09.11.2020 

VASİF ZAHİD OĞLU NƏZƏRLİ 
 
  Vasif Zahid oğlu  Nə-

zərli  mart ayının 4-də 2000-
ci ildə Ağstafa rayonunun 
Vurğun qəsəbəsində anadan 
olub.  2006-cı ildə Ağstafa ra-
yon Vurğun qəsəbəsi H.Əzi-
zov adına tam orta məktəbi-
nin birinci sinifinə başlayıb. 
Vasifin ilk arzusu 8-ci sinifi 
bitirib, Naxcıvanski adina 

hərbi liseyə daxil olmaq idi. 
Lakin bu arzusuna çata bil-
mədi. 2017-ci ildə orta mək-

təbi bitirib. Müəllimlərinin və kənd camaatının  hörməti-
ni qazanan Vasif  məktəb  illərində  çalışqan şagird olub, 
lakin maddi problemlərə görə təhsilini davam etdirə bil-
məyib. Məktəbi bitirdikdən sonra əsgərliyə gedib. Əsgər-
liyini Naxcıvan Muxtar Respublikasının Batabat rayonu, 
Üçqardaş dağı, Ramazan postunda çəkmişdir.  Vasif layi-
qincə xidmət edərək, əsgər yoldaşları, komandirləri ara-
sında hörmət qazanmışdır. Tərxis olunduqdan sonra Da-
xili Qoşunlarda  xidmət etmək  qərarına gəlir,  lakin boyu 
1sm qaydalara uyğun olmadığı üçün bu arzusu da ürə-
yində qalır. Bir neçə ay sonra Gəncə 1 saylı Peşə məktəbi-
nin elektrovoz maşininsti ixtisasına qəbul olunur və bu 
vaxt Tovuz döyüşləri baş verdiyi üçün Vasif  könüllü ola-

raq ordu sıralarına yazılır. Sentyabr ayının 29-da Vasifə 
çağırış gəlir.  Vasif bir an belə düşünmədən cəbhəyə ge-
dir. Döyüşlərdə pulemyotçu  kimi son günə qədər vuru-
şur. Füzuli, Cəbrayıl, Xocavənd, Şuşa uğrunda gedən dö-
yüşlərdə qəhrəmancasına döyüşür. Vasifin döyüş yoldaş-
ları onun nə qədər qorxmaz, ürəkli olduğundan danışır-
dılar. Vasif noybrın 9-da axşam saatlarında Şuşadan Laçı-
na gedərkən mənfur düşmənlərimizin gülləsinə tuş gələ-
rək ürəyindən yaralanır və 20 yaşında şəhidlik zirvəsinə 
ucalır. 

       Vasifin şəhid olduğu noyabrın 12-də ailəsinə bil-
dirilir.  Noyabrın 13-də Ağstafa  torpağı şəhidini qoynu-
na alır.  Vasif az yaşadı, amma adını millətinin tarixinə 
yazıb getdi.   

       Vasif Nəzərli  ''Şuşanın azad olunmasına görə", 
"Vətən uğrunda", "Cəsur döyüşçü" medalları ilə təltif edi-
lib.  Vasifin vaxtilə yaşadığı küçəyə onun adı verilib. Ab-
şeron rayonu Mehdiabad qəsəbəsi 4 nömrəli məktəbində 
Vasif Nəzərlinin adına sinif otağı var.  

13.04.2002 – 08.11.2020 

NİHAD ADİL OĞLU ABDULLAYEV 
 

 
Nihad Adil oğlu Ab-

dullayev 2002-ci il aprel 
ayının 13-də Ağstafa şəhə-
rində anadan olmuşdur. 
15.09.2008-ci ildə Ağstafa 
şəhər Əmirxan Hüseynov 
adına 1 saylı tam orta mək-
təbinin 1-ci sinifinə daxil 
olan Nihad, 14.06 2019-cu 
ildə həmin məktəbdən mə-

zun olub. Nihad tibbi yoxla-
nışlardan keçib, lakin hərbi 
xidmətə yararsız olduğu bil-

dirilib. Buna baxmayaraq,  ailəsinə israrla  hərbi xidmətə 
gedəcəyini söyləyib.  Elə də edib. Hərbi xidmətə könüllü 
olaraq gedib.  

        Nihad hərbi xidməti Ağcəbədi rayonunun Minə-
xorlu kəndindəki "N" saylı hərbi hissəsində çəkib. 2020-ci 
il sentyabrın 27-də  ll Qarabağ müharibəsi başlayanda 
Nihad da döyüşə atıldı. Yaralansa da ailəsinə bildirmə-
mişdi. Ayağından, qolundan qəlpə yarası almışdı. Yaralı 
vəziyyətdə belə döyüş yoldaşlarını tək qoymadı, yenidən 
döyüş bölgəsinə yollandı. Xocavənd uğrunda gedən dö-
yüşlərdə üç silahdaşını xilas edib. Döyüş bölgəsindən iki 
əsgəri çıxarıb. Üçüncü yaralı isə Nihadın komandiri idi. 

Onu atəş altından çıxarmaq istərkən yanlarına minam-
yot  düşüb. Noyabrın 8-də, qələbənin astanasında ikisi də  
şəhid olmuşdur.  

Nihadın əmisi Bayram Abdullayev  da l Qarabağ mü-
haribəsi şəhididir. 

Nihad Abdullayev noyabrın 11-də Ağstafa Şəhidlər 
Xiyabanında dəfn olunub. O, Azərbaycan Respublikası 
Prezidentinin imzaladığı Sərəncama əsasən ölümündən 
sonra " Vətən uğrunda" , "Xocavəndin azad olunmasına 
görə" medalları ilə təltif olunub. 

02.06.1995 – 08.11.2020 

XƏYAL NƏSRƏDDİN OĞLU ƏLİZADƏ 
 
Xəyal Nəsrəddin oğlu 

Əlizadə 1995-ci il iyun ayının 
2-də Ağstafa rayonunun 
Vurğun qəsəbəsində anadan 
olmuşdur. 2001-ci ildə Habil 
Əzizov adına Vurğun qəsəbə 
orta məktəbinin birinci sinfi-
nə daxil olmuşdur. 2011-ci il-
də orta məktəbi bitirib, sürü-
cülük kursuna yazılmışdır. 
2013-2015-ci illərdə Lənkaran 
şəhərində həqiqi hərbi xid-

mətdə olmuşdur. 2018-ci ildən 
ATEF Şirkətlər qurupunda 
əmək fəaliyyətinə başlamış-

dır. 2020-ci il oktyabr ayının 5-də Vətən müharibəsinin 
başlanması ilə əlaqədar ordu sıralarına könüllü qatılmış-
dır. Füzuli, Xocəvənd rayonlarının, Hadrut qəsəbəsinin 
işğaldan azad olunmasında mərdliklə vuruşmuşdur. No-
yabr ayının 8-də Şuşa uğrunda gedən ağır döyüşlərdə 
qəlpə yarası alaraq, şəhidlik zirvəsinə ucalmışdır. 

    “Vətən uğrunda”, “Füzulinin azad olunmasına gö-
rə”  və  “Şuşanın azad olunmasına görə” medalları ilə təl-
tif olunmuşdur. Şuşanın azad olunması Xəyalın ən böyük 
arzusu idi. Xəyalın atası  Şuşada təhsil almışdı. Mühari-
bəyə gedəndə atasına söz vermişdi ki, Şuşanı mütləq o 

şərəfsiz ermənilərdən azad edəcəklər. Çox təəssüf ki o 
qələbəni görmədi. Atası ilə sonuncu dəfə telefon danşı-
ğında demişdi: ”Ata, mən müharibədən qayıtmasam, ba-
şını həmişə  uca tut, bacımdan və bacımın uşaqlarından 
muğayat ol. Mənsiz yaşamağa öyrəşin”. 

     Xəyal subay idi. Kənd  qəbiristanında ana torpağa 
qovuşub. 

01.06.1995 – 08.11.2020 

ASƏF MEHMAN OĞLU MƏMMƏDOV 
 
  
Asəf Mehman oğlu 

Məmmədov 1995-ci il  
iyun  ayının 1-də Ağstafa 
rayonunun Poylu qəsəbə-
sində anadan olmuşdur. 
2002-ci ildə Poylu qəsəbə 
orta məktəbinin 1-ci sinfi-
nə getmişdir. 2013-cü ildə 
məktəbi bitirmisdir. 2013-
cü il iyulun 2-də hərbi xid-
mətə çağırılmışdır və 2015- 
ci ildə hərbi qulluğunu ba-
şa vurmuşdur. Goranboy 

rayon Ağcakənd kəndində hərbi  xidmət keçmişdir. Hər-
bidə həkim köməkçisi (feldşer) olmuşdur. 2016-cı il aprel 
ayının 8-də ailə həyatı qurmuşdur. 2019-cu il oktyabrın 1-
də  qız övladı dünyaya gəlmişdir.  

       2020-çi il sentyabrın 27-də II Qarabağ müharibəsi 
başlayanda cəbhəyə könüllü getmişdir. Cəbrayıl, Füzuli , 
Şuşa və  Xankəndi ərazilərində qəhrəmancasına  döyüş-
müşdür. Müxtəlif medal və diplomlarla təltif olunmuş-
dur . 

      2020-ci il noyabrın 8-də Xankəndi istiqamətində 
gedən döyüşlərdə şəhidlik zirvəsinə ucalmisdir. Ölmün-

dən sonra “Vətən uğrunda” və “Cəsur döyüşçü” medal-
ları ilə təltif olunmuşdur. Allah rəhmət eləsin!  

16.06.1993 – 08.11.2020

ELÇİN VAQİF OĞLU HƏSƏNLİ 
 
  Eçin Vaqif oğlu Həsənli 

1993-cü il iyunun 16-da Ağstafa 
rayonunda anadan olmuşdur. 
1999-2010-cu  illərdə A. Abdulla-
yev adına 211 saylı Nəsimi rayon 
tam orta məktəbində, 2010-2014-
cü illərdə Azərbaycan Texniki  
Universitetində bakalavr, 2015-
2017-ci illərdə magistratura pillə-
si üzrə təhsil alıb. Doktorantura 
pilləsi üzrə təhsilini isə 2019-cu il-
dən Azərbaycan  Memarlıq və İn-
şaat Universitetində alırdı. Elçin 

Həsənli Şirvan şəhərində mühəndis olaraq fəaliyyət gös-
tərirdi. 

       Elçin Həsənli  2014-2015-ci illərdə Azərbaycan Si-
lahlı Qüvvələrinin sıralarında müddətli həqiq hərbi xid-
mətdə olub.  

      Elçin Həsənlli 2020-ci il sentyabrın 27-də İkinci 
Qarabağ müharibəsi başladıqda cəbhəyə könüllü gedib. 
Füzuli, Cəbrayıl, Qubadlı və Şuşanın azadlığı uğrunda 
gedən döyüşlərdə mərdliklə savaşıb. Elçin  noyabrın 8-də 
Şuşa uğrunda döyüşlər zamanı şəhid olub. Xırdalan şə-
hərində torpağa tapşırılıb. 

     Azərbaycanın ərazi bütövlüyünün təmin edilməsi 
uğrunda döyüş əməliyyatına qatılaraq,  hərbi hissə qarşı-

sında qoyulmuş tapşırıqların icrası zamanı vəzifə borcu-
nu şərəflə yerinə yetirdiyi üçün Azərbaycan Respublika-
sının Prezidenti İlham Əliyevin imzaladığı 15.12.2020-ci 
il tarixli Sərəncama əsasən Elçin Həsənli ölmündən  son-
ra “Vətən uğrunda” medalı ilə təltif edilib. 

      Həmçinin “Cəsur döyüşçü” və “Şuşanın azad 
olunmasına görə” medallarına layiq görülmüşdür. 

      Subay idi. 

04.09.1887 – 04.11.2020 

XUDAYƏT VİLAYƏT OĞLU ORUCOV 
 

                   
    Xudayət Vilayət oğlu 

Orucov 1987-ci il sentyabrın 
4-də Gədəbəy rayonunun 
Qaravəlli kəndində anadan 
olmuşdur.  Uşaqlıq illəri bir 
müddət doğulduğu Qara-
vəlli kəndində keçmişdir.  
1994-cü ildə Ağstafa rayo-
nunun Aşağı Kəsəmən kən-
di Şahin Abbasov adına 
tam orta məktəbinin 1-ci si-
nifinə başlamışdır. İdmana 
xüsusi marağı olmuşdur. 

İdman dərnəklərinə gedə-
rək, müxtəlif idman növləri-
ni mənimsəmişdir. Aktiv şa-

ğird kimi  idman yarışlarında (əsasən, də futbol üzrə ) 
məktəbini layiqincə təmsil etmişdir. Tərbiyəli, nümunəvi 
şagird kimi müəllimlərinin rəğbətini qazanmışdır. 

      Xudayət 2005-ci ildə  həmin məktəbdən məzun ol-
muşdur. Həmin ilin oktyabr ayında Ağstafa rayon Hərbi 
Komissarlığı tərəfindən həqiqi hərbi xidmətə çağırış al-
mış və N saylı hərbi hissədə xidmətə başlamışdır. Nümu-
nəvi hərbi xidmət göstərdiyinə görə kiçik  çavuş rütbəsi-

nə layiq görülmüşdür. 2007-ci ildə hərbi xidmətdən tərxis 
olunmuşdur. 

       Hərbdən qayıtdıqdan sonra yenidən idmanla 
məşğul olmuş, müxtəlif işlərdə çalışmışdır. Doqquz illik 
fasilədən sonra Xudayət yenidən hərbə qayıtdı. O özünü 
bu sahədə görürdü, gənclərimizin böyük əksəriyyəti ki-
mi, o da torpaqlarımızın azad olunmasını və bu yolda 
döyüşmək istəyirdi. 

       2016-cı ildə könüllü olaraq müddətdən artıq həqi-
qi hərbi xidmətə baslamışdır. 2017-ci il mart ayının 15-də 
N saylı hərbi hissənin həmlə taborunda qumbaraatan ki-
mi xidmətinə davam etmişdir. 2019-cu ildə vəzifəsi də-
yisdirilərək, tank tağımında tuşlayıcı operator vəzifəsinə 
təyin edilmişdir. Kiçik çavuş Xudayət Orucov nümunəvi 
hərbi xidmənə, döyüş və ictimai-siyasi hazırlıqda əldə et-
diyi nailiyyətlərə görə hərbi hissəsə komandiri polkovnik 
Elsevər Əhmədov tərəfindən fəxri fərmanla təltif olun-
muşdur.  

       II Qarabağ müharibəsi başlayan gündən etibarən 
döyüşlərdə iştirak edib. Murovdağ uğrunda döyüşdə  
Xudayət öz komandası ilə öndə gedir, düşmənə layiqli 
cavab verirdi. Qızğın döyüş zamanı onların tankı düş-
mən tərəfindən  vuruldu. Döyüş yoldaşlarından biri ya-
ralanmış, biri isə şəhid olmuşdu. Şəhid yoldaşını çıxarar-
kən özü də kürəyindən və ayağından ağır yara almışdı. 
Yaralanmasına baxmayaraq, tibbi müayinədən imtina 
edərək , yenidən döyüşə davam etmişdir. Döyüş yoldaş-
ları geri dönməsini təkid etsələr də, Xudayət geri dönmə-

di. O, torpaqlarımızın son qarışı azad edilənədək vuruş-
maq istəyirdi. 

       Tərtər, Suqovuşan istiqamətlərində  döyüşmüş, 
Suqovuşanda su anbarının alınmasında şəxsən iştirak et-
mişdir. Daha sonra Füzuli, Zəngilan, Qubadlı, Hadrud, 
Kəlbəcər, Cəbrayıl, Şuşa, Laçın  səmtlərində döyüşünü 
davam etdirib. Mərdliklə, cəsarətlə  vuruşa-vuruşa Laçın 
dəhlizinə qədər gəlib çıxmışdı. Lakin bura onun son da-
yanacağı oldu. 2020-ci il noyabrın 4-də ikinci dəfə Laçın 
dəhlizində tankı düşmənin atəşinə tuş gəldi. Bu dəfə ar-
tıq ölümdən qurtula bilmədi, şəhidlik zirvəsi onu gözlə-
yirdi.   

       Qəhrəman Xudayət Azərbaycan Respublikası Pre-
zidentinin Sərəncamları ilə ölümündən sonra “ Vətən uğ-
runda”, “ Cəsur döyüşçü”, “ Suqovuşanın azad olunma-
sına görə” , “ Laçının azad olunmasına görə” medalları 
ilə təltif edilmişdir.  

06.12.1995 – 08.11.2020 

              HİKMƏT AZƏR OĞLU ŞIXMƏMMƏDOV 
 

 
   Hikmət Azər oğlu 

Şıxməmmədov 1995-ci il 
dekabr ayının 6-da Ağs-
tafa rayonunun Dağ Kə-
səmən kəndində anadan 
olub. Atası Azər İttifaq 
oğlu Şıxməmmədov I 
Qarabağ müharibəsi işti-
rakçısı, müharibə vetera-
nıdır. Hikmət 2002-ci ildə 
Dağkəsəmən 2 saylı tam 

orta məktəbinə daxil olub. Həmin məktəbi 2013-cü ildə 
bitirib, Azərbaycan Dövlət İqtisad Universitetinə qəbul 
olunub. 2017-ci ildə universiteti biznesin idarə edilməsi 
ixtisası üzrə bitirib. 2017-ci ilin iyul ayında hərbi xidmətə 
çağırılıb. Hərbi xidmətini Füzuli rayonundakı N saylı 
hərbi hissəsində keçib. Xidmət etdiyi müddətdə hərbi 
hissənin bacarıqlı, çalışqan, cəsur hərbi qulluqçularından 
sayılıb. Verilən bütün tapşırıqları vaxtında və dəqiq yeri-
nə yetirib. 

      İdmana çox maraq göstərirdi. Türkiyənin "Beşik-
taş" futbol komandasının azarkeşi idi. 

       Yenicə ailə qurmuşdu, evləndiyi cəmi altı gün idi. 
Hikmət üçün Vətən hər kəsdən, hər şeydən irəli idi. 

       Ən böyük arzusu Qarabağın azad olunması idi. 
Bu arzusunun gerçəkləşməsində özü də iştirak etmək is-
təyirdi. Sentyabrın ayının 29-da könüllü olaraq cəbhəyə 
yollandı. Füzuli, Şuşa döyüşlərində iştirak etdi. Noyabr 
ayının 8-də Şuşa-Xankəndi yolunda qəhrəmancasına dö-
yüşüb, canını Vətənə fəda etdi, şəhidlik zirvəsinə ucaldı.  

Ölmündən sonra “Vətən uğrunda” və “Cəsur döyüş-
çü” medalları ilə təltif edilmişdir. 

Ailəsi səkkiz gün Hikmətdən xəbər ala bilmədi. No-
yabr ayının 16-da şəhid xəbəri gəldi. Ağstafa torpağının 
igid yetirməsi Hikmət Şıxməmmədov noyabr ayının 16-
da ana torpağa tapşırıldı.  

11.05.1989 – 28.01.2021

RAMİZ BAĞMAN OĞLU MUSTAFAYEV 
 
 Ramiz Bağman oğlu Mus-

tafayev 1989-cu il may ayının 
11-də Sumqayıt şəhərində 
anadan olub. Ramizin beş yaşı 
olanda atası Bağman Məhəm-
məd oğlu Mustafayev torpaq-
larımızı mənfur düşməndən 
qorumaq üçün könüllü olaraq 
cəbhəyə getmişdir.  Xain qon-
şularımızın namərdliyi  barə-
də atasından çox eşitmişdi. 
Elə o vaxtdan onun qəlbində 
düşmənə nifrət hissi oyanmış-
dı.  

       Ailəsi Ağstafada yaşadığına görə Ramiz 1995-
2006-cı  illərdə Ağstafa şəhər Asif Abdullayev adına 2 
saylı orta məktəbində təhsil almışdı. 2006-cı ildə Bakı 
İdarəetmə və Texnologiya Kollecinə daxil olmuşdur. 
2007-ci ilin iyun ayında həqiqi hərbi xidmətə yollanmış-
dır. 2009-cu ildə hərbi xidmətdən tərxiş olunmuş və təh-
silini davam etdirmişdir. 2011-ci ildə kolleci bitirmiş və 
Bakı şəhərində körpü-bina inşaatı şirkətində işə başla-
mışdır.  Bir il orada işlədikdən sonra 2012-ci ildə ailə hə-
yatı qurmuşdur. Amma Vətən sevgisi onu rahat burax-
mırdı. O da atası kimi könüllü olaraq 2014-cü ildə ordu 
sıralarına yazıldı və və şəhid olduğu günə qədər  Vətənin 

keşiyində durdu. O, orduda baş sürücü kimi xidmət 
edib. Aprel döyüşlərində, Tovuz döyüşlərində, II Qara-
bağ döyüşlərində hərbi hissəni silah-sursatla, ərzaqla tə-
min etmişdir. Döyüşçülərin dasınmasını həyata keçirmiş-
dir.   

       2021-ci il yanvar ayının 28-də  acı xəbər onun ailə-
sinin də qapısını döydü. Hərbi vəzifəsini yerinə yetirər-
kən Kəlbəcər rayonu ərazisindəki  Ömər aşırımında təc-
hizat daşıyarkən qəza nəticəsində şəhidlik zirvəsinə uca-
lıb.  

Şəhidimizin iki övladı – Hafiz və Mahnur xalqımıza 
əmanət qalıb.  

  Ölmündən sonra “Vətən uğrunda” və “Kəlbəcərin 
azad olunmasına görə” medalları ilə təltif edilmişdir. 

04.11.2000 – 16.11.2020 

MUSTAFA ELMAN OĞLU BABAYEV 
 
Mustafa Elman oğlu 

Babayev 2000-ci il noyabr 
ayının 4-də Ağstafa rayo-
nunun Yenigün kəndində 
anadan olmuşdur. Evin 
sonbeşiyi, üç bacının tək 
qardaşı idi. 2007-ci ildə El-
çin Mustafayev adına Ye-
nigün kənd orta məktəbi-
nin 1-ci sinfinə daxil ol-
muşdur. Məktəbdə musiqi 
dərsinə həvəsi olduğun-
dan Ağstafa rayon Musiqi 

məktəbinə yazılmışdır. Da-
ha sonra ailəsilə birgə Bakı 

şəhərinə köçmüş, 5-ci sinifdən Abşeron rayon Xırdalan 
şəhər 2 saylı orta məktəbində təhsilinə davam etmişdir. 
Məktəb illərində idmana da böyük maraq göstərib. Yaxşı 
futbol oynadığından Bakı şəhərində "Zirvə" futbol klubu-
na üzv olmuş, dəfələrlə futbol yarışlarında iştirak etmiş-
dir. Orta məktəbi bitirdikdən sonra, 2018-ci ilin yanvarda 
həqiqi hərbi xidmətə çağırılmışdır.Tərtər rayonunda N 
saylı hərbi hissədə xidmət etmişdir. Xidmət zamanı əsgər 
yoldaşlarının və komandir heyətinin hörmətini qazan-
mışdır. Nümunəvi əsgər olduğu üçün ona 2 dəfə məzu-
niyyət verilmişdi. Mustafa əsl vətənpərvər idi.Türk olma-

sıyla qürurlanırdı hər zaman. Bozqurd sevdalısı idi Mustafa. 
       Mustafa Babayev 2020-ci ilin iyul ayında N saylı 

hərbi xidmətdən tərxis olmuşdur. Hərbi xidmətdən dön-
dükdən bir neçə gün sonra Tovuz döyüşləri baş verdi. Bu 
döyüşlərdə ordumuz şəhid verdi. General Polad Həşimo-
vun şəhadəti xüsusilə Mustafaya çox ağır təsir etmişdi. 
Düşmənin növbəti xəyanəti, ümumiyyətlə, xalqımızın 
səbr kasasını daşırdı. Mustafa da qisas almaq istəyirdi. 
Dua edirdi ki, müharibə başlasın, ordumuz irəli getsin, 
torpaqlarımızı azad etsin, şəhidlərimizin, günahsız insan-
larımızın qisasını alsın. 

         İki ay sonra, sentyabrın 27-də Vətən müharibəsi 
başladı. Mustafa Ağstafa qeydiyyatında olsa da, Bakı şə-
hərində yaşayırdı. Səfərbərlik elan olunanda Mustafaya 
da çağırış gəldi. Anası çağırış vərəqəsi gəldiyini həyəcan-
la Mustafaya deyəndə, o, anasını sakitləşdirməyə çalışdı, 
dedi ki, üzülməsin, başını dik tutsun, şəhid anası kimi şə-
rəfli bir ad daşıyacaq. Həmin gün Bakıdan Ağstafaya yo-
la düşdü. Hərbi komissarlığa gedəndə növbəti çağırışı 
gözləməsini dedilər. Gecəli-gündüzlü tam bir gün hərbi 
komissarlığın qarşısında növbəsinin çatmasını gözlədi. 
Ailəsi, dostu-tanışı evdə oturub gözləməsini məsləhət bil-
di, amma Mustafa heç kimi dinləmədi. Döyüşə getməyə 
çox can atırdı. Mustafa: “Mən ilyarım hərbi xidmət keç-
mişəm, Vətənimin əsl indi mənə ehtiyacı var. Gedib Ra-
fiq Alıcanovun, Polad Həşimovun qısasını alıb, torpaqla-
rımızı murdar düşməndən təmizləmək üçün döyüşəcə-
yəm”, demişdi. Sentyabr 29-da Mustafa cəbhəyə yola 

düşdü. Arada imkan olduqca ailəsilə telefonla əlaqə sax-
layırdı.Torpaqlarımız azad olduqca sevinirdi, daha da 
həvəslənirdi. 4 noyabr Mustafanın doğum günüdü, 20 
yaşı döyüşdə tamam oldu. Həmin gün evlərinə zəng etdi, 
ertəsi gün də  telefonda dedi ki, şükür, Füzulidədirlər, 
azad olunmuş torpaqlardadırlar. “Özünüzə yaxşı baxın, 
anama demıyin, biz Şuşaya gedirik. Xarıbülbül bizi göz-
ləyir, inşallah qismət olsa, gələn yay Şuşaya gəzməyə gə-
lərik”, dedi. Hər gün evlə əlaqə saxladığı halda, birdən-
birə səsi-sorağı kəsildi.  Ailəsi Mustafanın son dəfə əlaqə 
saxladığı nömrəyə zəng etdi. Döyüş yoldaşı yaralı oldu-
ğunu, Mustafadan xəbəri olmadığını dedi.  

        Noyabr 16-da Mustafanın şəhid xəbəri gəldi. No-
yabrın 17-də Ağstafa Şəhidlər Xiyabanında ana torpağa 
tapşırıldı.  

       Mustafa Füzuli, Şuşa uğrunda qəhrəmancasına 
döyüşmüş, noyabrın 8-də Xankəndi istiqamətində şəhid-
lik zirvəsinə ucalmışdır. Ölkəmizin başçısı, Ali Baş Ko-
mandan İlham Əliyevin Sərəncamlarına əsasən Azərbay-
can Respublikasının ərazi bütövlüyünün təmin edilməsi 
uğrunda döyüş əməliyyatlarında iştirak etmiş və hərbi 
hissə qarşısında qoyulmuş tapşırıqların icrası zamanı və-
zifə borcunu şərəflə yerinə yetirmiş Azərbaycan Respub-
likası Silahlı Qüvvələrinin hərbi qulluqçusu Babayev 
Mustafa Elman oğlu  “Vətən uğrunda”, “Cəsur döyüş-
çü”, “Şuşanın azad olunmasına görə” medalları ilə təltif 
edilmişdir. 

23.09.1995 – 09.11.2020 

ELÇİN RÖVŞƏN OĞLU İBRAHİMOV 
 

    Elçin Rövşən oğlu 
İbrahimov 1995-ci il sent-
yabrın 23-də Ağstafada 
anadan olmuşdur. 2002-
2013-cü illərdə Ağstafa 
şəhərində 3 nömrəli tam 
orta məktəbdə təhsil al-
mışdır. O, 2013-2015-ci il-
lərdə Azərbaycan Silahlı 
Qüvvələrinin N saylı hər-
bi hissəsində həqiqi hərbi 
xidmət keçmişdir. 
  Azərbaycan ordusunun 
əsgəri olan Elçin İbrahi-
mov 2020-ci il sentyabrın 

27-də Azərbaycan Silahlı Qüvvələri tərəfindən Ermanıs-
tanın işğalı altında olan ərazilərimizin azad edilməsi uğ-
runda başlayan Vətən müharibəsi zamanı Füzuli, Xocə-
vənd, Laçın və Şuşanın azad olunması uğrunda döyüş-
lərdə iştirak etmişdir. Elçin İbrahimov noyabrın 9-da Şu-
şa döyüşləri zamanı qəhrəmancasına şəhid olmuşdur. 

      Azərbaycan Respublikasının Prezidenti İlham Əli-
yevin Sərəncamına əsasən Elçin İbrahimov ölmündən 
sonra  “Vətən uğrunda”, “Qubadlının azad olunmasına 
görə”, “Zəngilanın azad olunmasına görə “ və “Cəsur 
döyüşçü” medalları ilə təltif olunmuşdur 

 Elçin İbrahimov Ağstafa şəhərində dəfn olunmuşdur. 

22.07.1994 – 28.09.2020 
 

ETİBAR SADAY OĞLU MƏMMƏDOV 
 
Etibar Saday oğlu Məm-

mədov 1994-cü il iyul ayının 
22-də Ağstafa rayonunun Ya-
radullu kəndində anadan 
olub. 2001-ci ildə Ağstafa ra-
yon Yusif İsmaylov adına Ya-
radullu kənd orta məktəbinin 
birinci sinfinə başlayıb. 2009-
cu ildə həmin məktəbi 9 illiyi-
ni bitirmişdir.  

 2012-ci ildə həqiqi hərbi 
xidmətə çağırılmışdır. 2014-cü 
ildə hərbi xidməti başa vur-
duqdan sonra ehtiyata bura-

xılmışdır. 2015-ci ilin may ayında öz arzusu ilə müddə-
dən artıq hərbi qulluqcu kimi hərbi 
xidmətini davam etdirmişdir. N saylı 
hərbi hissədə tankda tuşlayıcı opera-
tor kimi xidmət etmişdir. Vətən müba-
ribəsinin ilk günündə döyüşə başla-
mışdır. Füzuli şəhərinin azad olunma-
sı uğurunda gedən döyüşlərdə iştirak 
edərək, sentyabrın 28-i axşam üstü şə-
hidlik zirvəsinə ucalmışdır.  

Ölmündən sonra “Vətən uğrunda” medalla təltif olu-
nub 

13.01.1998 – 20.10.2020 

 
İBRAHİM ŞAMİL OĞLU CƏFƏROV 

 
  İbrahim Şamil oğlu Cə-

fərov 1998-ci il yanvarın 13-
də Agstafa rayonunun Yeni-
gun kədində anadan olmus-
dur. 2004-2015-ci illərdə 
Ağstafa rayonunun Qaçaq 
Kərəm kənd orta məktəbin-
də təhsil almisdir. 2015-ci il-
də Azərbaycan Dovlət Neft 
və Sənaye Universitetinin 
elektro-energetika mühən-
disliyi fakültəsinə daxil ol-
muş və 2019-cu ildə bitirmis-

dir.  
      2019-cu ildə Beylə-

qan rayonunundakı N say-
lı hərbi hissədə xidmətə başlamışdır.  Tank mexanik-sü-
rücüsü vəzifəsini yerinə yetirib. Əsgərlikdə olduğu müd-
dətdə həm əsgər, həm  də komandirlərinin hörmətini qa-
zanmış, tərifnamələr almışdır. 2020-ci il sentyabr ayının 
27-də başlayan Vətən mühaibəsinə qatılmısdır. O, Cəbra-
yılın, Füzulinin, Qubadlının azad edilməsi uğrunda dö-
yüşlərdə böyük şücaət göstərmişdir. Komandiri onun ne-
cə cəld olduğunu, eyni zamanda həm topçu, həm də 
tankçı kimi məharətlə döyüşdüyünü bildirib. Oktyabrın 

20-də Qubadlının Balasultanlı kəndinin alınması uğrun-
da gedən ağır döyüslər zamanı düşmən qırıcısının onun 
və gizirinin idarə etdiyi tanka atdığı raket zərbəsi nəticə-
sində ağır yaralanıb. İbrahim 16 gün yaşamaq üçün mü-
barizə apardı, amma alnına şəhidlik kimi ali rütbə yazı-
lıbmış. İgid Vətən oğlu noyabrın 5-də əbədiyyətə qovuş-
du. Noyabrın 7-də Ağstafa rayonunun Yenigün kənd qə-
biristanında ana torpağa tapşırıldı. Ölümündən sonra  şə-
hid İbrahim Cəfərov "Vətən uğrunda" və "Cəsur döyüş-
çü"medalları  ilə təltif edilib. 

15.09.1992-08.11.2020 

ELNUR ELMAN OĞLU HƏSƏNOV 
    

 
 Elnur Elman oğlu 

Həsənov sentyabr ayının 
15-də 1992-ci ildə Ağsta-
fa şəhərində anadan ol-
muşdur. 1999 – 2010-cu 
illərdə orta məktəbdə 
təhsil alıb.  2010-2012-ci 
illədə hərbi xidmətdə ol-
muşdur. O, hərbi xidmə-
tini kiçik çavuş rütbəsin-
də başa vurmuşdur. 

 Tovuz döyüşləri za-
manı döyüşə könüllü ya-
zılıb və 2020-ci il sentiya-

bırın 29-da döyüşə gedib. Füzuli, Hadrut, Xocavənd və 
Şuşa döyüşlərində iştirak etmişdir. Xocavənd döyüşlərin-
də tağım komandiri yaralananan sonra Elnur tağım ko-
mandiri kimi döyüşə davam etdirmişdir. Noyabrın 8-də 
Şuşada şəhidlik zirvəsinə ucalıb. 

“Vətən uğrund”, “ Cəsur döyüşçü” və “Şuşanın azad 
olunmasına” görə medalları ilə təltif olunmuşdur. 

18.07.1998 – 12.10.2020 

FAZİL RAZİM OĞLU MƏMMƏDLİ 
 

 
  Fazil Razim oğlu Məmmədli 

iyul ayının 18-də 1998-ci ildə 
Ağstafa rayonunun Vurğun qə-
səbəsində anadan olmuşdur. 
2004-cü ildə həmin qəsəbənin 
Habil Əzizov adına tam orta 
məktəbinin 1-ci sinifinə daxil ol-
muşdur. 2015-ci ildə 11-ci sinfi 
bitirmişdir. 2016-cı ildə Ağcabədi 
rayonundakı N saylı hərbi hissə-

də xidmətə başlamışdır. 2018-ci 
ildə hərbi xidmətini bitirmişdir. 
2019-cu ilin aprel ayından Qa-

zax şəhərində yerləşən N saylı hərbi hissədə manqa ko-
mandiri kimi xidmətə davam etmişdir. 2020-ci ilin iyul 
aylarında snayperçi kimi xüsusi qrupa daxil olmuşdur.  

       Müharibə başladığı müddətdə Tovuzda, Daşkəsn-
də və bir çox yerlərdə hərbi əməliyyatlarda iştirak etmiş-
dir.Tovuzda döyüşərkən snayperlə bir atışla düşmənin 
baş leyteanant rütbəli hərbi qulluqçusunu məhv etmişdir. 
Oktyabr ayının 11-də Füzuli rayonuna göndərilmişdir. 
Oktyabr ayının 12-də  Füzuli rayonunun Şükürbəyli və 
Əbdülrəhmanlı kəndləri arasında yerləşən Ohanyan is-
tehkamının alınması uğrunda  döyüşlərdə qəhrəmancası-
na şəhid olmuşdur. Ölümündən sonra “Vətən uğrunda”, 

“Döyüşlərdə fərqlənməyə görə”, “Füzulinin azad olun-
masına görə” medalları ilə təltif olunmuşdur.   

        Döyüş yoldaşlarının dediyinə görə, Fazili Füzuli-
yə göndərməmişdilər, ancaq  o, gərgin döyüşlərin getdiyi 
həmin əraziyə getmək istəmiş ,”kişi döyüş meydanında 
vuruşmalıdır”deyib, komandirlərinin etirazına baxmaya-
raq, Füzuliyə gedən dəstəni aparan maşına minmişdir. 
Onu beş dəfə maşından düşürüblər ki, Zəngilana göndə-
riləcək. Fazil inadla Füzuliyə getmək istədiyini bildirib, 
çünki bütün əsgər yoldaşları Füzuliyə göndərilmişdi və 
onlar bir-birilərinə söz vermişdilər ki, sağ qalsalar,  ailələ-
rilə bu yerlərə gəzməyə gələcək, qurban kəsəcəklər.  

02.08.1989 – 04.11.2020 

MAHMUD FƏRMAN OĞLU ƏHMƏDOV 
 

   
  Mahmud Fərman oğlu Əh-

mədov 1989-cu il avqust ayının 
2-də Ağstafa şəhərində anadan 
olub.1995-ci ildə Ağstafa şəhər 
A.Abdullayev adına 2 nömrəli 
məktəbinin 1-çi sinfinə qəbul 
olunub.1997-ci ilə qədər həmin 
məktəbdə oxuyub, daha sonra 
isə Ağstafa rayon texniki huma-
nitar təmayüllü liseydə təhsilini 
davam etdirib. 2006-cı ildə lise-
yi bitirib. Həmin ilin oktyabr 
ayında hərbi xidmətə yollanıb. 

2009-cu ildə hərbi xidmətini 
başa vurduqdan sonra aprel 
ayının 14-də Azərbaycan Res-

publikasının Silahlı Qüvvələrinin Təlim-Tədris Mərkə-
zində MAHHXHQ kursunu bitirib. N saylı hərbi hissədə 
tankçı olaraq xidmət edib. Baş sürücü-mexanik olub. Xid-
mətdə fərqləndiyinə görə “Azərbaycan Silahlı Qüvvələri-
nin 95 illiyi”, “Azərbaycan Silahlı Qüvvələrinin 100 illii-
yi” yubiley medalları, “Qüsursuz xidmətə görə” medalı 
ilə təltif olunub. Aprel döyüşlərində də iştirak edib. İkin-
ci Qarabağ müharibəsi başlayanda - sentyabr ayının  27-
də cəbhəyə getmiş, Tərtər istiqamətində döyüşmüş, qo-

lundan, dizindən və bədəninin müxtəlif yerlərindən qəl-
pə yarası alimışdır.  8 gün hospitalda yatıqdan sonra 
əməliyyat olunmağa razılıq verməmiş, yenidən döyüşə 
qayıtmışdır. Şuşa, Hadrut, Füzuli və Laçın uğrunda ge-
dən döyüşlərdə iştirak etmişdir. Noyabrın 4-də Laçın uğ-
runda gedən döyüşlərdə qəhrəmancasına şəhid olmuş-
dur. Ağstafa Şəhidlər Xiyabanında dəfn olunub. Azər-
baycan Respublikası Prezidentinin Sərəncamı ilə ölü-
mündın sonra “Vətən uğrunda”, “Laçının azad olunma-
sına görə”, “Suqovuşanın azad olunmasına görə” və “Cə-
sur döyüşçü” medalları ilə təltif edilib. 

       Ailləli idi. Nur və Mələk adlı iki qızı var. 

09.09.1989 – 05.11.2020 

RUSİF ASİM OĞLU QULİYEV 
 

 Rusif Asim oğlu Quliyev 
sentyabr ayının 9-da 1989-cu 
ildə Agstafa rayonunun Yeni-
gün kəndində dünyaya gəl-
misdir. 1996-2007-ci illərdə 
Ağstafa rayon Yenigün kənd 
Elçin Mustafayev adına tam 
orta məktəbində təhsil almış-
dır. Orta məktəbi bitirdikdən 
sonra 2007-2008- ci illərdə Ağ-
cabədi rayonunda yerləşən N 
saylı hərbi hissədə həqiqi hər-
bi xidmətdə olmuşdur. Hərbi 
xidməti başa vurduqdan son-
ra bir sıra fərdi işlərlə məşğul 
olmuşdur. Vətən sevgisi, və-

tənpərvərlik hissi onda uşaqlıqdan yaranmışdır. Onun ən 
böyük arzusu hərbçi olmaq idi. 2012-ci ildə arzusunu 
gerçəkləşdirdi. Ağstafa rayonu Soyuqbulaq kəndində 
yerləşən N saylı hərbi hissədə müddətdən artiq həqiqi 
hərbi xidmətə başladı. Xidmətdə olduğu müddətdə kəs-
fiyyatçı pulemyotçu kimi düşmənin onlarla əsgər və za-
bitini məhv etmişdir. Nümunəvi xidmətə və əldə etdiyi 
uğurlara görə  bir neçə  dəfə hərbi hissə rəhbərliyi tərə-
findən  təşəkkürlər almış, 26.06.2018-ci il tarixində “Azər-

baycan Ordusunun 100 illiyi” yubiley medali ilə təltif 
olunmuşdur. 

       Rusif Quliyev 2018-ci ildə ailə həyatı qurmuşdur. 
2019-cu ildə Təranə adlı bir qiz övladı dunyaya gəlmiş-
dir. Qızları anadan olandan iki ay sonra Rusifin həyat 
yoldaşı xəstəlikdən dunyasını dəyişmişdir.  

       Rusif Quliyev Aprel və  Tovuz döyüşlərində fəal 
iştirak etmişdir. II Qarabağ - Vətən müharibəsi başlayan-
da xidmət etdiyi hərbi hissənin şəxsi heyəti ilə birgə Qa-
rabağa gedərək, Murovdağ istiqamətində vuruşmuşdur. 
Murov yüksəkliyinin alınmasında  böyük şücaət göstər-
mişdir. Son döyüşü  Şuşa ərazisində olmuşdur. Yaralı 
halda əsgər yoldaşlarını döyüşdən cıxararkən qarşılarına 
mərmi düşmüşdür.  Şəhidlik zirvəsinə ucalan Rusif Quli-
yev noyabrın 5-də Ağstafa rayon Yenigün kənd qəbirista-
nında dəfn olunmusdur. Şuşanın işğaldan azad edilməsi 
uğrunda aparılan döyüş əməliyyatlarında şəxsi igidlik və 
şücaət nümayiş etdirdiyinə görə, hərbi hissə qarşısında 
qoyulmuş tapşırıqların icrası zamanı vəzifə borcunu şə-
rəflə yerinə yetirdiyi üçün, xidməti vəzifələrini yerinə ye-
tirən zaman fərqləndiyinə görə Azərbaycan Respublika-
sının Prezdenti Ilham  Əliyevin Sərəncamına əsasən Rusif 
Quliyev  ölümündən sonra "Şuşanın azad olunmasına 
gorə", "Vətən  uğrunda", "Hərbi xidmətlərə görə” medal-
ları ilə təltif edilmişdir.  

20.04.1991 – 15.10.2020 

NATİQ ZAKİR OĞLU ŞIXMƏMMƏDOV 
 
 Natiq  Zakir oğlu Şıxməm-

mədov 1991-ci il aprel ayının 
20-də Ağstafa rayonunun Dağ 
Kəsəmən kəndində anadan ol-
muşdur.  2001–2012-ci illərdə 2 
saylı Dağ Kəsəmən kənd tam 
orta məktəbində təhsil alıb.  
Məktəbi qurtardıqdan sonra 
Azərbaycan Silahlı Qüvvələri-
nin sıralarında müddəlti həqiqi 
hərbi xidmətə  çağrılmışdır. 
Hərbi xidməti başa vurduqdan 
sonra ailə həyatı qurmuşdur.  

      İkinci Qarabağ müharibəsi başlananda Natiq Şıx-
məmmədov 2020-ci il sentyabrın 27-də  könüllü olaraq 
döyüşə gedib. Oktyabrın 15-də ağır Füzuli döyüşləri za-
manı şəhid olub. Ağstafa rayonunun Dağ Kəsəmən kən-
dində torpağa tapşıırılıb. 

      Azərbaycanın ərazi bütövlüyünün təmin edilməsi 
uğrunda döyüş əməliyyatlarına qatılmış və hərbi hissə 
qarşısında qoyulmuş tapşırıqların icrası zamanı vəzifə 
borcunu şərəflə yerinə yetirdiyi üçün Azərbaycan Prezi-
denti İlham Əliyevin 15.12.2020-ci il tarixli Sərəncamına 
əsasən Natiq Şıxməmmədov ölümündən sonra  "Vətən 
uğrunda", 24.12.2020-ci il tarixli sərəncamına əsasən 
“Cəbrayılın azad olunmasına görə,  30.12.2020-ci il tarixli 

sərəncamı ilə “Hərbi xidmətlərə görə” medalları ilə təltif 
edilib. 

       Ailəli idi, bir qızı və ölümündən sonra dünyaya 
göz açan bir oğlu xalqımıza əmanət qalıb. 

05.08.1994 – 27.10.2020 

TƏBRİZ İLQAR OĞLU QULİYEV 
 

 
  Təbriz İlqar oğlu Quliyev  

1994-cü il avqust ayının 5-də 
Ağstafa rayonunun Qırılı kən-
dində dünyaya göz açmışdır. 
2000-ci ildə Qırılı kəndi S.Əli-
yev adına tam orta məktəbinin 
1-ci sinfinə daxil olmuşdur. 

Təbriz məktəbi bitirdikdən 
sonra – 2012-ci ildə Lənkə-

ran şəhərindəki N saylı hərbi hissədə xidmətə başlamış-
dır. Əsgərlik müddətində göstərdiyi fəallıq, döyüş texni-
kasına bələdlik və Vətənə sevgisi Təbrizin hərbi xidmət-
dən sonra MAXE- müddətdən artıq hərbi xidməti seçmə-
sinə gətirib çıxardı.  Ailəsi də onun bu seçimini alqışladı. 
Təbriz tankçı idi.  Dostu, sonralar  şəhidlik zirvəsinə ucal-
mış Elgün Abdullayev ona çox dəstək oldu. 

     Vətən müharibəsi başlayanda Təbriz də silaha sarı-
laraq döyüş bölgəsinə yollandı. O, Füzuli, Cəbrayıl, Zən-
gilanın azad olunması uğrunda mərdliklə  döyüşdü, düş-
mənə aman vermədi. Tankı məharətlə idarə edir, düşmə-
nin səddini yarıb torpaqlarımızın hər qarışı üçün vuru-
şurdu.  

      Təbriz ailəsi ilə əlaqə yaradanda doğmalarına təs-
kinlik verir, hər şeyin qaydasında olduğunu və narahatlı-
ğa bir səbəb olmadığını bildirirdi. Sonuncu zəngindən 

sonra Qubadlıya yollanır. Qubadlıda düşmən kəşfiyyat-
çılarını aşkar etmiş, nəticədə silahdaşları əks-hücuma 
keçmişdilər. On döyüşçü yoldaşının həyatını xilas etsə 
də, Təbriz bu vuruşmada şəhid oldu. Oktyabrın 27-də bu 
dünyaya əlvida deyib əbədiyyətə qovuşdu. 

     Təbrizə Quliyev ölmündən sonra “Vətən uğrun-
da”, “Zəngilanın azad olunmasına görə” “Fərqlənməyə 
görə”  medalları ilə təltif olunmuşdur. 

 

 
 
 Mülki həyatda da, hərbidə də insanların rəğbətini qa-

zanmış Təbrizlə hamı fəxr edir. Dostu Eıgün də Vətən 
uğrunda canından keçdi. Bir dəfə öz aralarında danışar-
kən Təbriz Elgünə ” əgər bir gün şəhid olacağıqsa, sən 
məndən əvvəl şəhid olsan, səni bağışlamayacağam”, de-
mişdi. Elgün dostuna etibarsız çlxmadı, Təbrizdən iki 
gün sonra şəhid oldu. Elgündən 2 gün öncə şəhid oldu.   

10.06.1990 – 27.09.2020 

ORXAN ORUC OĞLU SÜLEYMANOV 
 
 Orxan Oruc oğlu 

Süleymanov 1990-cı il 
iyunun 10-da Ağstafa 
rayonunun Saloğlu qə-
səbəsində anadan ol-
muşdur.1997-ci ildə 
Asim Namazov adına 
orta məktəbin 1- ci sini-
finə daxil olmuşdur. 
2007-ci ildə həmin mək-
təbi bitirmişdir. 

Məktəb vaxtlarından 
hərbiyə xüsusi marağı ol-

muşdur. Yarışlarda iştirak etmiş və uğur qazanmışdır. 
       2008-ci ilin oktyabr ayında həqiqi hərbi xidmətə 

yollanmışdır. 2010-cu ilin aprel ayında həqiqi hərbi xid-
mətdən tərxis olunmuşdur. 2011-ci ilin oktyabr ayından 
2012-ci ilin aprel ayına qədər Silahlı Qüvvələrin Qarahey-
bətdəki Təlim və Tədris mərkəzində gizirlik kursunu 
keçmişdir. Gizir kimi hərbi fəaliyyətə Beyləqan rayonun-
da başlamışdır. 2016-cı il Aprel döyüşlərində iştirak et-
mişdir. O, komandirləri tərəfindən verilən bütün döyüş 
tapşırıqlarını ləyaqətlə yerinə yetirib. 2017-ci ildə Qusar 
rayonunda Quru Qoşunlarının tağım komandiri müavini 
vəzifəsində hərbi fəaliyyətini davam etdirmişdir. Daha 
sonra Beyləqana göndərilmişdir.  

       2020-ci il sentyabr ayının 27-də başlayan II Qara-

bağ müharibəsi zamanı Füzuli istiqamətində qəhrəman-
casına döyüşərək şəhidlik zirvəsinə ucalmışdır. Füzuli 
rayonunun dörd kəndinin işğaldan azad edilməsində xü-
susi fəallıq göstərmişdir. Füzuli uğrunda gedən döyüş-
lərdə qolundan yaralanmasına baxmayaraq, döyüş mey-
danını tərk edib müalicə almaqdan imtina etmiş, son 
damla qanına qədər torpaqlarımızın azad olunması uğ-
runda vuruşmuşdur. Vətənə əmanət 1 oğlu qalıb. 

   Azərbaycan Respublikası Prezidentinin sərəncamla-
rına əsasən Azərbaycan Respublikasının Silahlı Qüvvələ-
rinin 90 və 95 illik yubileyi münasibəti ilə 2 medalla təltif 
olunmuşdur. 

    Azərbaycan Respublikasının Prezidenti İlham Əliyevin 
15 dekabr 2020-ci ildə imzaladığı Sərəncama əsasən gös-
tərdiyi igidliklərə görə ölümündən sonra " Vətən uğrun-
da" medalı ilə təltif olunmuşdur. 

24 dekabr 2020-ci ildə Prezident İlham Əliyevin imza-
ladığı  növbəti Sərəncama əsasən “Cəbrayılın azad olun-
masına görə” medalı ilə təltif olunmuşdur. 

18.08.1995 – 19.10.2020 

 
RƏHMAN MEHTİ OĞLU İSMAYILOV 

 
  
 Rəhman Mehti oğlu İsma-

yılov 1995-ci il avqust ayının 
18-də Ağstafa rayonunun Mu-
ğanlı kəndində anadan olmuş-
dur. 2002-ci ilin sentyabrında 
Muğanlı kənd F.Kərimov adı-
na tam orta məktəbinin 1-ci 
sinfinə daxil olub, 2013-cü ildə 
tam orta təhsilini başa vur-
duqdan sonra həqiqi hərbi 
xidmətə çağırılmışdır. 

       2020-ci il sentyabrın 29-
da Gəncə şəhərində təlim keç-
miş, Fizulinin, Cəbrayılın 
azad olunmasında iştirak et-

mişdir. Oktyabrın 19-da Qubadlının azad olunması uğ-
runda gedən döyüşlərdə qəhrəmancasına şəhid olmuş-
dur. 

       Ölümündən sonra “Hərbi xidmətlərə  görə”, “Və-
tən uğrunda”, “Cəbrayılın azad olunmasına görə”, “Qu-
badlının azad olunmasına görə” medalları ilə təltif edil-
mişdir. 

        Ailəli idi. Bir qız övladı var. 

13.04.2002 – 30.09.2020 

XƏLƏDDİN ASƏF OĞLU CƏLİLOV 
 
                     
  Xələddin Asəf oğlu Cəli-

lov 2002-ci il aprelin 13-də 
Rusiya Federasiyasının 
Sankt-Peterburq şəhərində 
anadan olub. 2003-cü ilin no-
yabr ayında ailəsi Ağstafa ra-
yonunun Yenigün kəndinə 
köçub. Xələddin ailənin tək 
oğlu idi. O, 2008-ci ildə Elçin 
Mustafayev adına Yenigün 
kənd tam orta məktəbinin 1-ci 
sinifə daxil olub.  Məktəb illə-
rində rayon, respublika və 
dünya səviyyəli idman yarış-
larında dəfələrlə diplom və 

medallarla təltif edilmişdir.  

Kiçik yaşlarından idmana böyük maraq göstərmişdir. 
Qısa vaxt ərzində Xələddin idman sahəsində çox böyük 
uğurlar qazanmışdı, ölkə sərhədlərindən kənarda da ta-
nınırdı. 2019-cu ildə Cəlilabad rayonunda keçirilən Mü-
bariz İbrahimovun timsalında bütün şəhidlərimizin anım 
gününə həsr olunmuş yarışın qalibi olub.  O, Mübariz İb-
rahimov kimi qəhrəman olacağına, bir gün onun qisasını 
alacağına inanırdı. Xələddin ölkəmizin üçrəngli bayrağı-
nı xarici ölkələrdə qaldırmaq, himnimizi oxutmaq arzusu 
ilə yaşayırdı. 2019-cu ilin iyul ayında Türkiyənin Antali-
ya şəhərində keçirilən dünya çempionatında iştirak et-
miş, öz çəkisi üzrə bütün rəqiblərinə qalib gələrək çempi-
on adını qazanmışdır. 2019-cu il oktyabr ayının 18-də 
Ağstafa rayon icra başçısı tərəfindən rayon üzrə ilin id-
mançısı adına layiq görüldü və fəxri fərmanla təltif olun-
du. İdman sahəsində göstərdiyi bu uğurların məntiqi nə-
ticəsi olaraq Xələddin Azərbaycan Dövlət İdman Akade-
miyasına qəbul olundu. Ancaq  “öncə Vətən”, dedi və 
hərbi xidmətə yollandı. Xələddin hərbi xidmətinə Cəlila-
bad rayonundakı N saylı hərbi hissədə başladı. Xidmət 
etdiyi müddətdə özünü nümunəvi əsgər kimi tanıdaraq 
kəşfiyyat qrupuna seçildi.  Xarakterinə uyğun olaraq əs-
gər yoldaşları ilə çox səmimi dostluq əlaqələri qurdu, on-
lar arasında  böyük hörmət qazandı. 

        2020-ci  il sentyabrın 27-də başlayan II Qarabağ 
müharibəsində könüllü olaraq kəşfiyyatcı kimi iştirak et-
mişdir. Xələddin kəşfiyyat qrupu ilə birlikdə 17 post ala-
raq, yüzlərlə erməni əsgərini məhv edib, düşmənə sarsı-

dıcı zərbələr endirib, Murovdağ istiqamətində gedən dö-
yüşlər zamanı ağır yaralanıb. Həmin istiqamətdə - Ömər 
dağı yüksəkliyində 200 nəfərlik hərbi dəstəni mühasirə-
dən çıxararaq, ən ali məqam olan şəhidlik zirvəsinə ucal-
dı Xaləddin.  II Qarabag müharibəsində Ağstafa rayonu-
nun ilk şəhidi oldu. Onun şəhidlik xəbəri bütün rayonu 
sarsıtdı. Uşaqdan tutmuş böyüyə - hamı onun dəfnində 
iştirak etdi, onu son mənzilə yola saldı.           

      Ölkəmizin Prezidenti İlham Əliyev imzaladığı Sə-
rəncama əsasən Xələddin Cəlilov ölümündən sonra “Və-
tən uğrunda”, “Cəsur döyüşçü”, “Kəlbəcərin azad olun-
masına görə” medalları ilə təltif olunmuşdur.  

09.06.1989 – 27.10.2020 

EMİN ƏVƏZ OĞLU ƏMRAHOV 
 

  Emin Əvəz oğlu Əmra-
hov 1989-cu il iyunun 9-da 
Ağstafa rayonunun Qırılı 
kəndində anadan olmuş-
dur. Daha sonra ailəsi ilə 
birlikdə Gəncə şəhərinə 
köçmüş, 1995-ci ildə Gəncə 
şəhər Məhəmməd Hadi adı-
na 10 saylı tam orta məktə-

binin 1-ci sinifinə başlamış-
dır. Uşaqlıq illərinin çoxu 
nənə-baba evində, Ağstafa 

rayonunun Qırılı kəndində keçib. Biliyinə görə sinif yol-
daşlarından seçilirdi. Müəllimləri onun ali məktəbə daxil 
olacağını gözləsələr də, Emin ali məktəbə sənəd vermədi. 
2006-cı ildə orta məktəbdən məzun olub. 2007-2009-cu il-
lərdə həqiqi hərbi xidmətdə olub. Komandanlıq tərəfin-
dən təşəkkür və fəxri fərmanlar alıb.  

       Qırılı kəndində bir qıza aşiq olmuşdu. Valideyn-
lərinin etirazına baxmayaraq, qızla sözləşib qaçırmış, er-
kən ailə qurmuşdu. Bundan sonra Eminin narahat günlə-
ri başlayıb. Bir tərəfdən ailə problemləri, digər tərəfdən 
isə evsizlik onu çox sıxırdı. Bir müddət həyat yoldaşı ilə 
birlikdə kənddə dayısıgildə yaşayıb. 2008-ci ildə Zərda 
adlı qızı dünyaya gəlib. Ailəsinə bir tikə çörək aparmaq 
üçün müxtəlif işlərdə işləyib. Elə bu kənddə əlinin zəh-

məti ilə, şaxta-qar demədən, heç kəsin maddi dəstəyi ol-
madan işləyərək, özünə 2 otaqlı ev tikib. Emin və həyat 
yoldaşı çox çətin vəziyyətlərlə üzləşsələr də, ailələrində 
soyuqluq yaranmayıb, bir-birinə dəstək olub, həyatın bü-
tün çətinliklərinə sinə gəriblər. 2012-ci ildə oğlu Ruzi, 
2015-ci ildə Toğrul, 2016-cı ildə isə Dərya adlı qızı dünya-
ya gəlib. Emin çox ailəcanlı idi, uşaqlarına möhkəm  bağlı 
idi. Çoxuşaqlı ailə olmağı özü istəmişdi.  

        Emin Vətənini də çox sevirdi, qeyrətli, vətənpər-
vər insan idi. Günlərin birində  hərbçi olmaq qərarına 
gəldi. 2015-ci ildə hərbi hissəyə müraciət edərək, müd-
dətdən artıq hərbi xidmətə başladı. Tankçı idi. Burada da 
savadı və işinə məsuliyyəti ilə yoldaşlarının və koman-
dirlərinin hörmətini qazandı. Tovuz döyüşlərində düş-
mən təxribatının qarşısının alınmasında iştirak etmişdir. 

       Vətən müharibəsi başlayanda döyüşlərə qatılmaq 
üçün hərbi komissarlığa müraciət etdi. Dörd uşaq atası 
olduğu üçün onu ön cəbhəyə göndərmirdilər. “Vətən 
üçün döyüşüb, lazım gəlsə, kişi kimi öləcəyəm” deyərək, 
özü könüllü olaraq Şəmkir rayon hərbi komissarlığına 
ərizə ilə müraciət etdi. Çox təkid etdikdən sonra, nəha-
yət,  onu da döyüşə çağırdılar. Cəbhəyə yollananda bö-
yük oğlu Ruzinin saçını oxşayaraq, “artıq evimizin kişisi 
sənsən, ağaclarımızı tez-tez sula, qardaşına da bağımız-
dan ev tikərsən, evimiz sənə əmanət” deyib, gecikməmək 
üçün botinkasının iplərini bağlamadan qaça-qaça evdən 
çıxdı.  

Şəhid Elçin Mustafayevin tankını komandiri ilə birlik-
də neytraldan çıxarmışdır. Həmin tankı isə təmir edərək 
özü istifadə etmişdir. 

  Emin Əmrahov Murovdağ - Kəlbəcər, Xocəvənd isti-
qamətindəki döyüşlərdə iştirak edib. Müharibə zamanı 
biri Ağstafa rayonu Qırılı kənd sakini qazi Sabir Haqver-
diyev olmaqla, üç nəfəri qayadan aşan tankın içindən xi-
las etmişdir.  

2020-ci ilin Novruz bayramında tonqal başında “gün 
o gün olsun ki, bu ocağı Qarabağda yandıraq”, demiş-
di. Ailəsilə telefonla danışanda bir arzusunu dilə gətir-
mişdi:  “Əgər salamat qayıtsam, komandirimdən icazə 
alıb səni və övladlarımı tankla Qarabağa aparacağam. 
Qoy görsünlər ki, nə qədər torpağımız işğal altında imiş 
və biz o torpaqları xilas etmişik”.  

Təəssqf ki, bu arzusu ürəyində qaldı.  Emin oktyabrın 
27-də Xocəvənd uğrunda gedən döyüşlərdə şəhid oldu. 
Ağstafa rayonunun Qırlı kəndində torpağa tapşırılıb. 
Azərbaycanın ərazi bütövlüyünün təmin edilməsi uğrun-
da döyüş tapşırıqlarını şərəflə yerinə yetirdiyinə görə 
ölümündən sonra “Vətən uğrunda”, “Döyüşdə fərqlən-
məyə görə”, “Xocavəndin azad olunmasına görə” medal-
ları ilə təltif olunub. 

02.08.1995 – 25.10.2020 

ORXAN HABİL OĞLU AVDIYEV 
 

        
 Orxan Habil oğlu Avdiyev 

1995-ci il avqustun 2-də Bakı şə-
hərində doğulub.  Daha sonra 
ailəsi ilə birlikdə Ağstafa rayo-
nunun Pirili kəndinə köçmüş-
dür.  Elə məktəbə ilk qədəmləri-
ni də bu kənddə - Məcid Əhmə-
dov adına tam orta məktəbdə at-
mışdır.  Məktəb illərində inti-
zamlılığı, məsuliyyətliliyi ilə se-
çilirdi. 2013-cü ildə həmin mək-

təbin 11-ci sinfini bitirmişdir. 
      2015-ci ildə həqiqi hərbi xidmətə çağırılıb. Ordu sı-

ralarında motoatıcı alayında xidmət etmişdir. 2016-cı il 
Aprel döyüşlərinin iştirakçısı olub. Məktəb illərində ol-
duğu kimi, ordu sıralarında da nizam-intizamlı idi.  

       2020-ci il sentyabr ayının 27-də başlayan mühari-
bəyə könüllü getmişdir. Cəbrayıl və Füzuli rayonlarının 
alınmasında iştirak edib. Oktyabrın 25-də Füzulinin Al-
xanlı kəndində  gedən döyüşlərdə qəhrəmancasına şəhid 
olmuşdur. Ölumundən sonra "Vətən uğrunda", "Döyüş-
də fərqlənməyə görə", "Füzulinin azad olunmasına görə" 
medallari ilə təltif olunub. 

23.10.1996 – 27.10.2020 

 
AQİL ANAR OĞLU SALAYEV 

 
 Aqil Anar oğlu Salayev 

1996-cı il oktyabrın 23-də 
Ağstafa rayonunun Qara-
yazı qəsəbəsində anadan 
olmuşdur. 2003-cü ildə 
Sumqayıt şəhərində F.Pri-
yev adına 18 nömrəli tam 
orta məktəbə daxil olmuş-
dur. Doqquz yaşından sər-
bəst güləşlə məşğul olmuş-
dur. Rayonlararası güləş 
üzrə yarışlarda 3-cü, Sum-
qayıtda isə birinci yerə çıx-
mışdır. İdmana böyük ma-
rağı vardı. 2014-cü il Sum-
qayıt şəhərində tam orta 

məktəbi bitirmişdir. 2014-cü ildə Sərhəd Qoşunlarının 
Füzuli rayonu Horadiz qəsəbəsindəki “N” saylı hərbi 
hissəsində xidmətə başlamışdır. 2016-cı ildə Aprel döyüş-
lərinin iştirakçısı olmuşdur. 2018-ci ildən Füzuli rayo-
nundakı N saylı hərbi hissədə müddətdənartıq hərbi xid-
mətə başlamışdır. Lələtəpədə  manqa komandiri olmuş-
dur. 

        Vətən müharibəsi başlayanda Füzuli istiqamətin-
də döyüşə başlamışdır. Füzuli, Xocəvənd, Qubadlının 

alınması uğrunda döyüşlərdə fəal iştirak etmişdir. Okt-
yabrın 27-də Füzuli rayonunun Yuxarı Veysəlli kəndinin 
alınması uğrunda gedən döyüşdə qəhrəmancasına şəhid 
olmuşdur. Oktyabrın 29-da  Ağstafa rayonunun Köçvəlli 
kəndində torpağa tapşırılmışdır. 

        Ölmündən sonra Azərbaycan Prezidentinin Sə-
rancamlarına əsasən “Vətən uğrunda”, “Füzulinin azad 
olunmasına görə”, “Xocavəndin azad olunmasına görə” 
və “Cəsur döyüşçü” medalları ilə təltif olunmuşdur. 

01.03.1992 – 17.10.2020 

MAHMUD ƏLƏSGƏR OĞLU NAMAZOV 
 

 
  Mahmud Ələsgər oğlu Na-

mazov mart ayının 1-də 1992-ci il-
də Ağstafa  rayonunun Qıraq Kə-
səmən kəndində anadan olmuş-
dur. 1999-cu ildə Qıraq Kəsəmən 
kənd orta məktəbinin 1-ci sinifnə 
getmişdir. 2008-ci ildə 9-cu sinfi 
bitirib. 

2010-cu ilin aprel ayından 
2012-ci ilin oktiyabr ayına kimi 
Dövlət Sərhəd Xidmətində həqi-
qi hərbi xidmətdə olmuş, tərxis 

olandan  1il sonra milli ordumuzda MAXE kimi xidmətə 
başlamışdır. Dörd il düşmənlə təmas xətində quluq et-
mişdir. 

        Nümunəvi hərbi xidmətə görə fəxri fərmanlara 
layiq görülmüşdür. 

Mahmud Namazov Tovuz döyüşlərinin iştirakçısı idi. 
2020-çi il sentyabr  ayının 27-də başlayan İkinci Qara-

bağ muharibəsi zamanı Füzuli istiqamətində gedən dö-
yüşlərdə vuruşmuşdur. Oktyabr ayının 17-də ağır döyüş-
lərdə düşmənə qarşı mərdliklə savaşmış və şəhid olmuş-
dur. Oktiyabir ayının 19-da nəşi təmas xəttindən çıxarıl-
mış, oktiyabir ayının 30-da dəfn edilmişdir. 

       Mahmud Namazov ölmündən sonra “Vətən uğ-
runda”,  “Füzulinin azad olunmasına görə”  və “Döyüş-
də fəriqlənməyə görə” medalları ilə təltif olunub. 

        Ailəli idi. Bir qız övladı var. 

29.07.1999 – 25.10.2020 

 
          TALEH ZÜLFƏLİ OĞLU NAMAZOV 

 
  Taleh Zülfəli oğlu Namazov 
1999-cu il iyul ayının 29-da 
Ağstafa rayonunun Düzqışlaq 
kəndində anadan olmuşdur. 
2005-ci ildə A.Nəsibov adına 
Düzqışlaq kənd tam orta 
məktəbinin 1-ci sinfinə daxil 
olub. 2016-cı ildə həmin mək-
təbin 11-ci sinfini bitirmişdir. 
Məktəbdə oxuduğu illərdə 
dürüst, vətənpərvər, intizamlı 
bir şagird kimi müəllimlərin 
və şagirdlərin dərin rəğbətini 
qazanmışdır. 

Taleh Namazov 2017-ci il 
iyulun 29-da həqiqi hərbi xid-
mətə çağırılmış və 2019-cu il-

də tərxis olunmuşdur. Uşaqlıqdan hərbçi olmaq arzusu 
onu yenidən ordu sıralarına gətirdi. Müddətdən artıq 
hərbi xitmətə başladı. Taleh sanitar-təlimçi kimi daim ko-
mandanlığın etimadını doğruldub. Dəfələrlə nümunəvi 
xidmətə görə hərbi hissə rəhbərliyi tərəfindən fəxri fər-
man, diplom, "Qüsursuz xidmətə görə" nişanı və digər 
təltiflərlə mükafatlandırılıb. 

      II Qarabağ müharibəsi başlayan gündən ən ağır 
döyüşlərdə şücaət göstərən Taleh Namazov yaralı döyüş 
yoldaşlarını ölümün pəncəsindən xilas edib. Onun döyüş 
yolu Daşkəsən, Horadiz, Füzuli istiqamətində gedən dö-
yüşlərdən keçmişdir. 2020-ci il oktyabrın 25-i axşam üstü 
Taleh qəhrəmancasına şəhid oldu. Ailənin tək oğul övla-
dı olan Taleh subay idi. Ölümündən sonra Azərbaycan 
Respublikası Prezidentinin Sərəncamları ilə "Vətən uğ-
runda" , "Döyüşdə fərqlənməyə görə", “Füzulinin alın-
masına görə" medalları ilə təltif edilmişdir.  

        Ailənin tək oğul övladı idi. Evlənməmişdi. 
 

 
 
 Vaxtilə oxuduğu məktəbdə "Şəhid Taleh Namazov"  

sinif otağı var.  

01.05.1995 – 27.10.2020 

 
AQİL FAZİL OĞLU BAĞIROV 

 
 
Aqil Fazil oğlu Bağırov 

may ayının 1-də 1995- ci ildə 
Ağstafa rayonu Muğanlı 
kəndində anadan olub. 
F.Kərimov adına Muğanlı 
kənd tam orta məktəbini bi-
tirib. 

 2013-cü ildə həqiqi hərbi 
xidmətə çağırılmış, bir il ya-
rım hərbi xidmət  keçmişdir. 
Xidmətdən sonra Böyük Kə-
sik dəmir yolunda mühafi-

zəçi işləmişdir. 
21 sentyabr 2020-ci ildə 

hərbi xidmətə çağırılmış, 
Gəncədə, Şəmkirdə təlim keçmiş, sonra Füzuli bölgəsin-
də döyüşə göndərilmişdir. 2020-ci il oktyabrın 27-də qəh-
rəmancasına şəhid olmuşdur. Muğanlı kənd qəbiristanın-
da ana torpağa tapşırılmışdır. 

          Azərbaycan Respublikası Prezidentinin Sərənca-
mı ilə Aqil Fazil oğlu Bağırov ölümündən sonra “Döyüş-
də fərqlənməyə görə”, “Füzulinin azad olunmasına görə” 
və “ Vətən uğrunda” medalları ilə təltif edilmişdir. 



Güləmail Murad 

 

 144

       
 

 



Vətən uğrunda 

 

 145

 
 

 
 
 
 
 
  



Güləmail Murad 

 

 146

15.10.1990 – 20.10.2020 

MƏHƏMMƏDƏLİ BAYRAM OĞLU  
ƏLƏKBƏROV 

 
Məhəmmədəli Bayram 

oğlu Ələkbərov 1990-cı il 
oktyabrın 15-də Ağstafa ra-
yonunun Poylu kəndində 
anadan olub.1996-ci ildə 
Ağstafa rayonu Poylu kənd 
Siracəddin Məmmədov adı-
na tam orta məktəbində təh-
sil almışdır. 2008-ci ildə hə-
min məktəbin 11-ci sinfini 
bitirib. 

       2008-ci ildə Ağstafa 
rayonu Hərbi Komissarlığı 
tərəfindən hərbi xidmətə ça-
ğırılıb. 2008-ci ilin oktyabr 

ayından 2010-cu ilin aprel ayınadək DQ-nın N nömrəli 
hərbi hissəsində atıcı manqa komandiri kimi müdətli hər-
bi xidmətdə olub. 2014-cü ildən etibarən  Dövlət Sərhəd 
Xidmətində (DSX) gizir rütbəsində xidmətə başlayıb.  O, 
xidmət yeri olan Lənkəran sərhəd dəstəsinin 4-cü sərhəd 
zastavasında çalışqanlığı, xidmətə məsuliyyətli münasi-
bətilə seçilirdi. 

       2015-2016-cı illərdə DSX Tədris Mərkəzində Təlim 
Çevik Hərəkatı taborunda xidmət edən  Məhəmmədəli 
hər zaman öz üzərində işləmiş, hərbin sirlərini dərindən 

öyrənməyə çalışmışdır. Hərbi xidməti görə medallarla 
dəyərləndirilmişdir. ”Azərbaycan Silahlı Qüvvələrinin 95 
illiyi”, “Azərbaycan Ordusunun 100 illiyi” yubley medal-
ları, “Hərbi xidmətlərə görə” medalı  təltif edilmişdir. 

  
2019-cu ildən etibarən DSX-nin  Çevik Hərəkat Qüv-

vələrinin (ÇHQ) Çevik Hərəkat Dəstəsinə dəyişdirilmiş, 
cəlb olunduğu təlimlərdə bilik və bacarığını təkimləşdir-
mişdir. 

 Sentyabrın 27-də başlayan Vətən müharibəsi Məhəm-
mədəliyə qazandığı bilik və bacarıqlarını nümayiş etdir-
məsi üçün bir meydan oldu.  Məhəmmədəli Çevik Hərə-
kat Dəstəsinin tərkibində Füzulu,  Qubadlı, Zəngilan, Xu-
dafərin, Cəbrayıl, Zəngilan  istiqamətlərində bir sıra ya-

şayış məntəqələrimizin azad olunması uğrunda əməliy-
yatlarda iştirak etmişdir. Oktyabrın 19-da Zəngilan şəhə-
rinin azad olunması əməliyyatlarında düşmən postları-
nın ələ keçirilməsində xüsusi ilə fərqlənmişdir. Lakin okt-
yabrın  21-dən bir gün əvvəl işğaldan azad olmuş Zəngi-
lan şəhərinə düşmənin əks-hücmunun qarşısını alarkən 
şəhidlik zirvəsinə ucalmışdır. 

  Oktyabrın 22-də kənd qəbiristanında dəfn olunmuş-
dur. 

Vətən müharibəsində göstərdiyi şücaətə görə Azər-
baycan Respublikası Prezidentinin müvafiq sərəncamları 
ilə “Vətən uğrunda”, “Zəngilanın azad olunmasına görə” 
medalları və “Vətənə xidmətə görə” 3-cü dərəcəli ordeni 
ilə təltif edilmişdir. 

Ailəli idi. Banu və Ümra adlı iki qızı Vətənə əmanət 
qaldı. 

18.10.1994 – 26.10.2020 

FƏRRUX AZƏR OĞLU ABBASOV 
 
Fərux Azər oğlu Abbasov 

1994-cü il oktyabr ayının 18-
də Ağstafa rayonunun Zəlim-
xan kəndində anadan olub. 
2001-ci ildə Ağstafa rayon Zə-
limxan kənd   Afiq Qasımov 
adına tam orta məktəbinə da-
xil olub, 2012-ci ildə  məktəbi 
bitirib. 

      2012-ci ilin oktyabr 

ayında Qusar rayonundakı N 
saylı hərbi hissədə həqiqi hər-
bi xidmətə başlayıb, kiçik ça-

vuş rütbəsində manqa komandiri vəzifəsini icra edib. 
2014-cü ilin aprelində hərbi xidməti başa vurub. 
  İkinci Qrabağ müharibəsi ərəfəsində, 2020-ci il sent-

yabrın 21-də könüllü olaraq ordu sıralarına qoşulub. Okt-
yabrın 26-da Füzuli istiqamətində gedən ağır döyüşlər 
zamanı böyük şücaət göstərərək qəhrəmancasına şəhid 
olmuşdur. 

 Oktyabrın 27-də Ağstafa rayonunun Zəlimxan kənd 
qəbiristanında torpağa tapşırılıb.  

Fərrux Azər oğlu Abbasov  ölmündən sonra Azərbay-
can Respublikası Prezidentinin Sərancamı ilə “Füzulinin 
azad olunmasına görə”, ”Vətən uğrunda” və “Döyüşdə 
fərqlənməyə görə” medalları ilə təltif olunmuşdur. 



Vətən uğrunda 

 

 151

 

 
 
 
 
 
 
 
 
                  



Güləmail Murad 

 

 152

08.03.1991 – 26.10.2020 

ƏFQAN NADİR OĞLU SƏFƏROV 
 

 Əfqan Nadir oğlu Səfərov 
1991-ci il mart ayının 8-də 
Qazaxıstan Respublikasının 
Kustanay şəhərində anadan 
olmuşdur. 2000-ci ildə vali-
deynləri ilə birlikdə Ağstafa 
rayonu Həsənsu kəndinə qa-
yıtmışdır. 2004-cü ildə Vur-
ğun qəsəbə orta məktəbinin 
1-ci sinfinə qədəm qoymuş-
dur. 2012-ci ildə 9-illik təhsili-
ni dayandıraraq, ailəsinin do-
lanışığına kömək etmək üçün 
fəhlə yanında şagirdlik etmə-
yə başlamışdır. 2017-ci ildə 

Vətənə xidmət etməyə yollanıb. Hərbi xidmətini başa 
vurduqdan sonra yenidən Həsənsu kəndinə qayıdıb və 
yenidən usta yanında işləməyə başlayıb. 

      2020-ci il sentyabrın 27-də Vətənin ağır günündə 
könüllü olaraq cəbhəyə gedib. Oktyabrin 26-da Füzuli ra-
yonunun Seyidbəyli kəndi uğrunda döyüşdə şəhadətə 
ucalıb. Oktyabr ayının 30-da Həsənsu kəndində torpağa 
tapşırılıb.    

       Azərbaycan Respublikası Prezidentinin Sərənca-
mı ilə “Vətən uğrunda”,  “Döyüşdə fəriqlənməyə görə “, 

“Füzulinin azad olunmasına görə” medalları ilə təltif olu-
nub. 

29.01.1996 –09.11.2020 

 
SÜBHAN MURTUZ OĞLU KƏRİMOV 

 
 Sübhan Murtuz oğlu Kə-

rimov 1996-cı il yanvarın 29-
da Ağstafa rayonunun Qıraq 
Kəsəmən kəndində anadan 
olmuşdur. 2002-2013-cü ildə 
X. Mirzəyev adına Qıraq Kə-
səmən kənd orta məktəbində 
təhsil almışdır. 2015-2016-cı 
illərdə həqiqi hərbi xidmətdə 
olarkən Lələtəpə döyüşlərin-

də iştirak etmişdir. 2017-2020-
ci illərdə müddətdən artıq 
hərbi qulluqçu kimi xidmətdə 

olmuşdur. Tovuz döyüşlərində iştirak etmişdir. 2020-ci 
ilin sentyabr ayında müqaviləsinin müddəti bitdiyinə 
üçün hərbi xidmətinə xitam verilmişdir. 

        2020-ci il sentyabrın 27-də Vətən müharibəsi baş-
layanda evdə rahatlıq tapmamış, inadla cəbhəyə göndə-
rilməsi üçün təkid etmişdir. Nəhayət, oktyabrın 25-də 
cəbhəyə göndərildi. Füzuli, Xocavənd, Şuşa uğrunda dö-
yüşlərdə iştirak etmişdir. Müharibənin bitməsinə 1 gün 
qalmış düşmənin Şuşaya əks-hücumunun qarşısını alar-
kən qəhrəmancasına şəhid olmuşdur.  

Qıraq Kəsəmən kənd qəbiristanında dəfn edilmişdir. 

  Azərbaycan Respublikası Prezidentinin Sərəncamı 
ilə ölümündən sonra “Vətən uğrunda”, “Döyüşdə fərq-
lənməyə görə” “Füzulinin azad olunmasına görə” və 
“Şuşanın azad olunmasına görə” medalları ilə təltif olu-
nub. 

Subay idi. 

01.06.1988 – 03.11.2020 

ASİF NƏSİR OĞLU MƏDƏTOV 
 
  Asif  Nəsir oğlu Mədətov 

1988-ci il iyun ayının 1-də Ağsta-
fa rayonunun Kolxəlfəli kəndin-
də anadan olmuşdur. 1995-ci ildə 
Kolxəlfəli kənd orta məktəbinin 
1-ci sinfinə daxil olmuşdur. 2006-
cı ildə həmin məktəbin 11-ci sin-
fini bitirmişdir. 2006-cı il iyul ayı-
nın 2-də Ağstafa rayon hərbi ko-
missarlığından hərbi xidmətə ça-
ğırılmışdır. Hərbi xidmətini N 

saylı hərbi hissədə başa vur-
muşdur. 2015-ci ildən N saylı 

hərbi hissədə müddətdən artıq hərbi qulluqçu olaraq kəş-
fiyyat dəstəsinin 3-cü kəşfiyyat qrupunun pulemyotçusu 
vəzifəsində xidmətini davam etdirmişdir. 

        Vətən müharibəsi zamanı oktyabr ayının 26-da 
Hadrut istiqamətində döyüşlərə qatılmışdır. Hadrut-Da-
şaltı-Şuşa uğrunda gedən döyüşlərdə iştirak edib. No-
yabr ayının 3-dən 4-nə keçən gecə şəhidlik zirvəsinə ucal-
mısdir. 

        Noyabr ayının 11-də Füzuli rayon Mərkəzi diaq-
nostika xəstəxanasından nəşi Ağstafa rayon mərkəzi xəs-
təxanasına gətirilmiş, noyabr ayının 12-də Ağstafa rayon 
Kolxəlfəli kənd qəbiristanında dəfn olunmuşdur. 

Ölümündən sonra “Döyüşdə fərqlənməyə görə”, “ 
Şuşanın azad olunmasına görə” və  “Vətən uğrunda” me-
dalları ilə təltif olunmuşdur. 

Ailəli idi. Yağmur adlı qızı, Nəsir adlı oğlu var. 
 

 
 
Ailəli idi. Yağmur adlı qızı, Nəsir adlı oğlu var. 

09.05.1989 – 09.11.2020 

ELVİN ELSEVƏR OĞLU İMAMƏLİYEV 
 

 
Elvin Elsevər oğlu İmamə-

liyev 1989-cu il may ayının 9-
da Ağstafa rayonunun Qırılı 
kəndində anadan olub. 1995-
ci ildə Qırılı kənd tam orta 
məktəbinin 1-ci sinfinə gedib. 
2006-cı ildə orta məktəbi biti-
rib, 529 bal toplayaraq, Azər-
baycan Dillər Universitetinin 
fransız dili fakültəsinə daxil 

olub. Universiteti bitirdikdən sonra hərbi xidmətə yollan-
mış, Tərtərdə xidmət etmişdir.  

Elvin 2012-ci ildə müəllimlərin işə qəbul imtahanında 
uğur qazanaraq, Qırılı kəndində fransız dili  müəllimi ki-
mi fəaliyyət göstərməyə başlamışdır. 2018-ci ildə direk-
torların işə qəbul imtahanında yüksək nəticə göstərmiş, 
Ağstafa şəhər 1 nömrəli məktəbinə direktor təyin edil-
mişdir.  

Elvin müəllim həmçinin Ağstafa rayon Gənclər Birli-
yinin sədri olmuşdur.  

2020-ci il sentyabrın 27-də Vətən müharibəsi başla-
yanda hərbi xidmətə  könüllü yazılmış və sentyabrın 29-
da döyüşə yollanmışdır. Füzuli, Xankəndi və Şuşa uğ-
runda döyüşlərdə qəhrəmanlıqla vuruşmuşdur. Noyab-
rın 9-da Şuşada şəhidlik zirvəsinə ucalmışdır. 

Qırılı kənd qəbiristanında dəfn edilmişdir. 
Ölümündən sonra "Vətən uğrunda", "Şuşanın azad 

olunmasına görə” və “Cəsur döyüşçü” medalları ilə təltif 
edilmişdir. 

 

 Ailəli idi. İki oğlu Vətənə əmanət qaldı.    

31.08.1999 – 29.10.2020 

    BAHALƏDDİN TEMRAZ OĞLU İSMAYILOV 
 

     
Bahaləddin Temraz oğlu 

İsmayılov 1999-cu il  avqust 
ayının 31-də Ağstafa rayonu-
nun Muğanlı kəndində ana-
dan olub. 2005-ci ildə Muğanlı 
kənd Füzuli Kərimov adina 
tam orta məktəbinə daxil 

olub. 2016-cı ildə həmin mək-
təbi yaxşı və əla qiymətlərlə 
bitirib. Məktəb illərində “Xəz-

ri” idman klubunda sərbəst güləş növü ilə məşğul olub. 
Dəfələrlə yüksək nailiyyətləri olub. 1-ci, 2-ci və 3-cü yer-
ləri tutub. 

        2017-ci il oktyabrın 17-də həqiqi hərbi xidmıtə 
yollanib. Naxçıvan Muxtar Respublikasında qulluq edib. 
Hərbi xidmətdə fəxri fərman və təşəkkürnamələrlə təltif 
olunub.  

Xidmət vaxtı bitdikdən sonra müddətdən artıq hərbi 
qulluqçu kimi orduda qalıb. N saylı hərbi hissədə xüsusi 
təyinatlı qüvvələrdə əməliyyat rəhbəri olub.  

Vətən müharibəsi başlayanda hərbi əməliyyatlarda iş-
tirak edib. Şuşa uğrunda döyüşlərdə qəhrəmancasına vu-
ruşaraq, oktyabrın 29-da şəhidlik zirvəsinə ucalıb. 

Muğanlı kənd qəbirisanında dəfn olunub. 
Ölmündən sonra “Vətənə xidmətə görə” ordeni və 

“Şuşanın  azad olunmasına görə “ medalı ilə təltif olu-
nub. 

12.04.2001- 09.11.2020 

ORXAN SARVAN OĞLU BABAYEV 
 

Orxan Sarvan oğlu Ba-
bayev 2001-ci il aprel ayı-
nın 12-də Ağstafa rayonu-
nun Qarahəsənli kəndində 
anadan olub. 2007-ci ildə 
Qarahəsənli kəndinin Bəh-
lul Məmmədov adına 
ümumi orta məktəbinin  
birinci sinfinə başlamışdır. 
2016-cı ildə həmin məktə-
bin 9-cu sinfini bitirmişdir. 

Ailəsinə kömək etmək 
üçün təhsilinə davam et-
məmiş, avtomobil təmiri 

ustasının yanında işə düzəlmişdi. Orxan çox zəhmətkeş, 
səmimi, mehriban, ailəsinə bağlı bir gənc idi. 

       Orxan 2019-cu il oktyabr ayının 3-də həqiqi hərbi 
xidmətə çağrılmışdır. O, hərbi xidmətdə cəsurluğu, inti-
zamı, vətənpərvərliyilə hərbi heyətin rəğbətini qazanmış-
dı. Hərbi xidmətinin ilk ayında nümunəvi əsgər adını al-
mışdı.  

     Sentyabrın 27-də Vətən müharibəsi başlayan gün-
dən döyüşlərdə qəhrəmancasına vuruşmuşdur. Düşmə-
nin bir neçə döyüş texnikasını və döyüş mövqelərini sıra-
dan çıxarmışdır. Döyüş zamanı dəfələrlə silahdaşlarının 
həyatını xilas etmiş, yaralı əsgər yoldaşlarına köməyini 



Güləmail Murad 

 

 168

əsirgəməmişdir. Bir neçə dəfə top mərmisinin dalğasına 
düşmüş, buna baxmayaraq, özünə gələn kimi könüllü 
olaraq döyüş bölgəsinə qayıtmışdır. Orxan noyabr ayının 
9-da Xocəvənd rayonu uğrunda gedən döyüşlərdə mərd-
liklə döyüşərək şəhid oldu. 

Kənd qəbiristanında torpağa tapşırılıb. 
Orxan Babayev ölümündən sonra “Vətən uğrunda”, 

“Xocavəndin azad olunmasına görə”, “Füzulinin azad 
olunmasına görə” medalları ilə təltif edilmişdir. 

11.04.1985 – 05.11.2020 

AZAD NİZAMİ OĞLU YOLÇUYEV 
 

 
Azad Nizami oğlu Yolçuyev  

1985-ci il aprel ayının 11-də Qa-
zax rayonunda anadan olmus-
dur. Azad uşaq yaşlarından gü-
ləşlə məşğul olmuşdur. Müxtəlif 
yarışlarda iştirak edərək, dip-
lom və medallar qazanmışdır. 

1992-ci ildə Ağstafa rayon 
Düzqışlaq kənd məktəbində bi-
rinci sinfə başlamış,  2001-2003-

cü ildə isə Qazax rayon Canalli kənd orta məktəbində 
təhsilini başa vurmuşdur. 

        2003-2005-ci illərdə XT hərbi hissədə hərbi xid-
mətdə olmuşdur. 

       2010-cu ildə öz sənədlərini hərbiyə vermiş və Ağ-
cabədi rayonunun N saylı hərbi hissəsində xidmətinə da-
vam etmişdir. 

        
 
 
 
 
 
 
 



Güləmail Murad 

 

 170

 2013-cu ildə Azərbaycan Ordusunun 95 illiyi münasi-
bətilə medal ve fəxri fərmanla təltif edilmisdir. 

        2015-ci ildə ixtisasını artıraraq gizir kursunda 
oxumuşdur. Ağstafa rayonundakı N saylı hərbi hissədə 
kəşfiyyat bölüyündə xidmət etmişdir. 

        2016-cı  il avqustun 6-da kəşfiyyat bölüyünün ta-
ğım komandri təyin edilmişdir. Dörd il ardıcıl olaraq kəş-
fiyyat qrupları arasında keçirilən yarışlarda öz qrupu ilə 
1-ci yeri tutmuşdur. 

        2015-ci ildə Dunya Azərbaycanlılarının həmrəy-
lik günü və yeni il münasibətilə döyüş və ictimai-siyasi 
hazırlıqda əldə etdiyi nailiyyətlərə görə fəxri fərmanla 
təltif olunub. 

          2017-ci ildə 26 iyun Azərbaycan Silahli Quvvələ-
rinin yaranması günü və Ramazan bayramı münasibətilə  
nümunəvi hərbi xidmətinə və ictimai siyasi hazırılıqda 
əldə etdiyi  nailiyyətlərə görə fəxri fərmanla təltif olunub. 

         2018-ci  ildə Novruz bayramı münasibətilə xid-
mətdə fərqləndiyinə, doyus və mənəvi-psixoloji hazırlıq-
da əldə etdiyi müsbət nəticələrə görə fəxri fərmanla təltif 
olunmuşdur.  

          2018-ci ildə Azərbaycan Silahlı Qüvvələrinin 100 
illik yubileyi münasibətilə Azərbaycan Respublikasının 
Müdafiə naziri Zakir Həsənov tərəfindən medal və fəxri 
fərmanla  təltif olunmuşdur. 

        2018-ci ildə "Vətən, xalq, dövlət ömrümüzün mə-
nasıdır" devizi altında "Ən yaxşı kəşfiyyat qrupu” adı uğ-

runda keçirilmiş yarışda əldə etdiyi nailiyyətlərə görə 
fəxri fərmanla təltif olunmuşdur. 

        2019-cu ildə kəşfiyyat bölmələri ilə kecirilən dü-
şərgə toplanışı müddətində xidmətdə fərqləndiyinə görə 
fəxri  fərmanla təltif olunub. 

        Həmin il “Qüsursuz xidmətə görə” 3-cü dərəcəli 
medalla təltif olunmuşdur. 

        2020-ci il yanvarın 6-da Azərbaycan Ordusunda 
ən yaxşı kəşfiyyat bölüyü adı uğrunda keçirilmiş yarışda 
yüksək nəticələr göstərdiyinə görə fəxri fərmanla təltif 
olunmuşdir. 

         2020-ci ilin iyununda Azərbaycan Ordusunda 
"Ən yaxşı kəşfiyyat bölüyü” adı uğrunda keçirilmiş ya-
rışda yüksək nəticələr göstərdiyinə görə fəxri fərmanla 
təltif olunmuşdur. 

          2020 -ci ilin iyul ayında Tovuz döyüşlərində öz 
qrupu ilə birlikdə ön cəbhədə vuruşmuşdur. 

         İkinci Qarabağ müharibəsinin ilk günündən dö-
yüşlərdə  istirak etmişdir. Kəlbəcərdən başlamış, daha 
sonra Murovdağ uğrunda döyüşmüş və orada ayağından 
yaralanmışdır. Hospitalda yatmış, yarası tam sağalmamış 
noyabrın 1-də cəbhəyə qayıtmış, noyabrın 5-də Şuşa-Da-
şaltı ərazisində şəhid olmuşdur. 

         Ölümündən sonra “Vətən uğrunda”, “Şuşanın 
azad olunmasına görə” və “Kəlbəcərin azad olunmasına 
görə” medalları ilə təltif olunub. 

         Ailəli idi. İki övladı yadigar qalıb.  

16.12.1996 –  27.09.2020 

 
QURBAN AYDIN OĞLU MEHDİZADƏ 

 
  Qurban Aydın oğlu 

Mehdizadə 1996-cı il de-
kabr ayının 16-da Rusiya 
Federasiyasının Surqut şə-
hərində anadan olmuş-
dur. 1999-cu ildə ailəsi ilə 
birlikdə Azərbaycana - 
Ağstafa rayonunun  Yuxa-
rı Göycəli kəndinə köç-
dükdən sonra həmin 
kənddə boya-başa çatmış-
dır. 2003-cü ildə kəndin 
N.Həmzəyev adına orta 

məktəbinin birinci sinfinə daxil olmuş, 2014-cü ildə hə-
mən məktəbi əla qiymətlərlə bitirmişdir. Oxuduğu müd-
dət ərzində məktəbin ictimai işlərində fəallıq göstərərək, 
nümunəvi şagirdlərdən biri olmuşdur. Öz təlim-tərbiyəsi 
ilə müəllim kollektivinin rəğbətini qazanmışdır. Orta 
məktəbi bitirdikdən sonra qəbul imtahanlarında yaxşı bal 
toplayaraq Azərbaycan Universitetinin mühasibat uçotu 
və audit fakültəsinə daxil olmuşdur. Universitet yüksək 
ödənişli olduğuna görə imtina edərək təhsilini davam et-
dirməmişdir. 2015-ci il yanvar ayının 7-də Azərbaycan 
Respublikasının DİN Daxili Qoşunlarında xidmət çək-
mək üçün hərbi xidmətə çağırılmışdır. 01.07.2016-cı ildə 

xidmətini başa vurmuşdur. Xidməti dövründə bir neçə 
fəxri fərman alaraq kiçik komandir kursunu bitirmiş, baş 
çavuş rütbəsinə layiq görülmüşdür. Bir neçə il sonra 
2018-ci ildə hərbi xidmət üçün lazım olan bütün sənədlə-
rini toplayaraq, Şəmkir rayon hərbi hissəsində 3 ay kurs 
keçmişdir. 26.03.2019-cu ildə Daşkəsən rayonundakı N 
saylı hərbi hissədə xidmət əmri verilmişdir. Həmin vaxt-
dan 3200 m yüksəkliyi olan Hilal dağında MAHHXHQ- 
çavuş kimi xidmət etmişdir. Xidməti dövründə sertifikat, 
fəxri fərman, komandiri tərəfindən qol saatına layiq gö-
rülmüşdür. Nəhayət, ikiilik xidmətdən sonra 2020-ci il 
sentyabrın 27-də Ermənistan silahlı qüvvələrinin növbəti 
silahlı basqınına cavab olaraq, Kəlbəcər uğrunda gedən 
döyüşdə onun bölüyü Vətən torpağının 30 il düşmən əsa-
rəti altında qalan 2 postunu almış, 3-cü postda  əlbəyaxa 
döyüşərək 30-dan çox erməni məhv etmişdir. Silahdaşları 
kimi Qurban da qəhrəmancasına döyüşmüşdür. Düşmən 
snayperinin qəfil gülləsi onun həyatına son qoymuşdur. 
Şəhidin nəşi 64 gün sonra müəyyən edilərək ailəsinə  təh-
vil verilmişdir. 2020-ci il dekabr ayının 6-da Yuxarı Göy-
cəli kənd qəbiristanında adını daşıdığı babası Qurbanın 
yanında dəfn olunmuşdur. 

        Azərbaycan Respublikasının Prezidenti İlham 
Əliyevin Sərəncamları ilə Qurban Mehdizadə ölümün-
dən sonra "Vətən uğrunda", "İgidliyə görə", "Kəlbəcərin 
azad olunmasına görə" medalları ilə təltif edilmişdir..  

 



Vətən uğrunda 

 

 181

 
 

 
 



Güləmail Murad 

 

 182

04.01.2002 – 03.11.2020 

ELMİR ELYAR OĞLU ORUCOV 
 
  Elmir Elyar oğlu Orucov 

2002-ci il yanvarın 4-də Ağstafa 
rayonunun Poylu qəsəbəsində 
anadan olmuşdur. 2009-cu ildə 
Bakı şəhərində Nərimanov ra-
yon Böyükşor qəsəbəsində 73 
saylı tam orta məktəbin 1-ci sini-
finə daxil olub. Həmin məktəbin 
5-ci sinifinə qədər oxuyub, sonra 

təhsilini Binə qəsəbəsi 136 
saylı tam orta məktəbində 

davam etdirib. 9-cu sinfi bitirdikdən sonra peşə arxasınca 
gedib və bərbərliyi öyrənib. 2020-ci il yanvarın 8-də hərbi 
xidmətə yola düşüb. Ağcəbədi rayonu N saylı hərbi his-
sədə hərbi xidmətini davam etdirib. Sentyabrın 27-də 
başlayan İkinci Qarabağ müharibəsində gedən döyüşlər 
zamanı noyabrın 3-də  Xocavənd istiqamətində qəhra-
mancasına şəhidlik zirvəsinə ucalıb. Noyabrın 19-da Binə 
qəsəbəsində dəfn olunub. Ölümündən sonra "Vətən mü-
haribəsi" medalı ilə təltif olunub. 

24.09.1989 – 01.10.2020 

ELŞƏN ŞƏFALƏT OĞLU PİRİYEV 
 

 
   Elşən Şəfalət oğlu Piriyev 

1989-cu il sentyabrın 24-də Ağsta-
fa rayonunun Kolxəlfəli  kəndin-
də anadan olmuşdur. Ailənin ilk 
övladı idi. O, 1996-cı ildə Kolxəl-
fəli kənd tam orta məktəbin 1-ci  
sinfinə daxil olub, 2007-ci ildə isə 
həmin məktəbin 11-ci sinfini bi-
tirmişdir. Orta məktəbdə oxudu-

ğu müddətdə o, Aşıq Alı adına 
musiqi məktəbinin aşıqlıq böl-

məsində 4 il təhsil alıb və təhsilini  başa vurduqdan sonra 
2007-ci ilin oktyabr ayının 1-də hərbi xidmətə yollanmış-
dır. Hərbi xidmətdə yaxşı xidmət etdiyinə görə ona 6 ay-
dan sonra kiçik çavuş rütbəsi verilmişdir.  

Elşən Piriyev hərbi xidmətini döyüş bölgəsində başa 
vurmuşdu. Hərbi xidmətdən qayıtdıqdan sonra Tovuz 
rayonunda keçirilən saz ifaçılığı müsabiqələrində iştirak 
etmiş və ikinci yerə layiq görülmüşdür. Ancaq aşıqlıq sa-
həsində qazandığı  uğurlara baxmayaraq, onda Vətən 
sevgisi, torpağına məhəbbət hissi daha üstün idi. Ona gö-
rədə 2009-cu ildə müddətdən artıq həqiqi hərbi xidmət 
hərbi qulluqçularının hazırlığı kursunun motoatıcı ixtisa-
sını bitirdi. 2010-cu il yanvarın 9-da Qazax rayonunda N 
saylı hissədə hərbi xidmətə başladı. O, həmişə sərhədbo-

yu postlarda post başcısı vəzifəsində xidmət etmişdir. 
2013-cü ildə Silahlı Qüvvələrin yaranmasının 95 illiyi 
münasibətilə medalla təltif olunub. Vətən, torpaq, bayraq 
haqqında çoxlu şeirlər yazmışdır.  

2018-ci ildə  Ağstafa rayonunda yerləşən N saylı hərbi 
hissədə xidmətə davam edib. Hərbi xidməti zamanı fəxri 
fərmanlara layiq görülmüşdür. 

 Elşən 2020-ci ildə “Qüsursuz xidmətə görə” 3-cü də-

rəcəli medalla təltif olunmuşdur. 
Sentyabrın 27-də gecə saatlarında Elşən evdən getmə-

mişdən ailə üzvlərilə vidalaşıb. O gedəndən sonra ailəsi 
bilib ki, Vətən müharibəsi başlayıb.  

Onun şərəfli ömür yolu oktyabrn 1-də sona çatdı. El-
şən hər adama nəsib olmayan ən ali zirvə olan şəhidlik 
zirvəsinə ucaldı. 

  “Vətən uğrunda”, “Cəsur döyüşçü”, “Kəlbəcərin 
azad olunması” və “Qubadlının azad olunması” medalla-
rı ilə təltif olunmuşdur. 

Evli idi. İki övladı yadigar qalıb. 

*   *   * 
    Doğma Ağstafama gəlmişkən Mərkəzi kitabxanaya 

baş çəkdim. Kitabxanalar zəngin xəzinələrdir, qiymətli 
sərvətin – kitabların saxlandığı məbədlərdir. Texnika, 
texnologiya nə qədər inkişaf etsə də, kitabxanaların yeri 
başqadır. Elmə, təhsilə, öyrənməyə meyl edən, ruhunu 
cilalamaq istəyən insanlar mütləq yollarını kitabxanalar-
dan salırlar. Bir yazıçı, ziyalı kimi doğma şəhərimin ki-
tabxanasını ziyarət etmək mənim üçün vacibdi. Fədakar 
kitabxana işçilərilə görüşmək, kitaba marağın səviyyəsini 
öyrənmək istəyirdim. 

 

 
 
Şəkildə sağdan:  Ağstafa rayon Mərkəzi kitabxanasının 

direktoru Solmaz Nağıyeva, şöbə müdiri Nərmin Hüseynova, 

kitabın müəllifi Güləmail Murad və  direktor müavini Göyçək 

Sadıxova. 

Mərkəzi kitabxananın əməkdaşları məni doğmaları 
kimi qarşıladılar. Əlbəttə ki, əsas mövzumuz Vətən mü-
haribəsi, şəhidlər, qəhrəman ağstafalılar idi. Kitabxana-
nın direktoru Solmaz xanım müharibə günlərində səfər-
bər olmalarından, cəbhə üçün gördükləri işlərdən, keçir-
dikləri həyəcandan danışdı. Kitabxananı gəzdik, elmi-
kütləvi vəsaitlə, kitab fondu ilə tanış oldum. Səliqə-sah-
man göz oxşayırdı. Hərbi-vətənpərvərlik sanki kitabxa-
nanın devizi idi. Divarlarda müharibə qəhrəmanlarının 
şəkilləri asılmışdı, hər bir şəklin qarşısında dayanıb ehti-
ramımızı ifadə etdik. İri bir lövhə xüsusilə diqqəti cəlb 
edirdi.  Tovuz döyüşlərində şəhid olmuş general-mayor 
Polad Həşimov komandir kimi döyüşçülərini ətrafına 
yığmışdı, Tovuz döyüşlərində şəhid olmuş igidlər və 44 
günlük müharibədə canından keçmiş ağstafalılar bir yer-
də idi. Solmaz xanım şəklə diqqətlə baxdığımı görüb de-
di ki, Tovuz döyüşləri qələbəyə gedən yolun başlanğıcını 
qoydu, ona görə bu şəhidləri bir-birindən ayırmaq ol-
maz. Solmaz xanım haqlıdır, Vətən uğrunda can qoyan, 
döyüşən hər bir azərbaycanlı, müqəddəs bayrağımızı uca 
tutan hər bir vətəndaşımız fəxrimizdir. Xalqımız hər za-
man onlarala qürur duyacaq, əsla unutmayacaqlar.  

Bayrağımız daim əzəmətlə dalğalanacaq inşallah! 

AZƏRBAYCAN BAYRAĞI 
 
Sən Tanrıdan qismətim, sən taledən payımsan! 
İşıq saçan ulduzum, nur çiləyən ayımsan! 
Min illik diləyimsən, yüz illik harayımsan! 
Ey iki sözlü yazı, üçrəngli göy qurşağı!  
Azərbaycan bayrağı, Azərbaycan bayrağı! 
 
Göy rəngin millətimin hünər, qeyrət rəngidir! 
Yaşıl rəngim inancım, dinim, hümmət rəngidir! 
Qırmızın azadlığım, şərəf, şöhrət rəngidir! 
Qalibiyyət rəmzisən bu dövranın, bu çağın! 
Azərbaycan bayrağı, Azərbaycan bayrağı! 
 
Bir əsrdir ucaldın, dalğalandın, enmədin! 
Döndərmək istədilər, məramından dönmədin! 
Elə bir məşəlsən ki, alovlandın, sönmədin! 
Qaranlıq gecələrdə haqqın sönməz çırağı!  
Azərbaycan bayrağı, Azərbaycan bayrağı! 
 
Öndərim öpdü səni, yenə dalğalan, dedi! 
Yolunda həlak olan şəhidlər can-can dedi! 
Bir bayrağın altında neçə qəhrəman dedi: 
“Sənə kəc baxanlara çəkdirərik göz dağı!  
Azərbaycan bayrağı, Azərbaycan bayrağı!” 

Ucalardan ucasan, dağda şəlalə kimi! 
Gözün dəniz kimidir, yanağın lalə kimi! 
Başımızın üstündə yandıqca halə kimi 
Uzaq planetlərə qoy yayılsın sorağın!  
Azərbaycan bayrağı, Azərbaycan bayrağı! 
 
Ali Baş Komandanım elin bayraqdarıdır! 
Yolumuz haqqa doğru, zəfərlərə sarıdır! 
Bayrağım millətimin, ölkəmin vüqarıdır! 
Qazandıq, itirmərik bir daha bu növrağı!  
Azərbaycan bayrağı, Azərbaycan bayrağı! 
 
Haqqın əliylə yanan bir ocaqsan, bilirəm! 
Qalxdın Lələtəpədə, çünki haqsan, bilirəm! 
Bayrağım Şuşamızda dalğalanır bilirəm, 
Atəşlərdən ucalan bir səməndər sayağı! 
Azərbaycan bayrağı, Azərbaycan bayrağı! 

 
44 gün içində düşməni əzən, dünyanı mat qoyan, qə-

ləbə çalıb bizə “Zəfərnamə” yazdıran qəhrəman şəhidlə-
rim, siz millətimin and yerisiniz.  

 
Sən torpaqda yatan var gücümüzsən, 
Daima  keşikdə dayanacaqsan. 
Nə vaxtsa düşmənin səsini eşitsən 
Qoca palıd kimi oyanacaqsan. 
 
Səninlə böyüdü, ucaldı Vətən, 
Sizlər yaratdınız zəfərnaməni. 

Odur, Azərbaycan gedir irəli, 
Birinci sırada görürəm səni. 
  
Zəfər dastanını yazdı ordumuz, 
Ali Baş Komandan oldu müzəffər. 
Qırx dörd gün Vətənin baş kitabına 
Siz zəfər yazdınız, mən yazdım əsər. 
 
Qələbə müjdəsi çatdı hər yerə, 
Ölkələr, qitələr yayır naməni. 
Ötər aylar, illər, əsrlər keçər, 
Tarix heç unutmaz Zəfərnaməni. 

                                  *   *   * 
    Vətəninə ana deyən övladlar böyüdən, qeyrət abi-

dəsi oğullar yetirən analar,  oğullarını Vətənə fəda edən, 
“Vətən sağ olsun” deyən dağ ürəkli, ürəyi dağlı şəhid 
anaları, qarşınızda baş əyirik. 

 
ŞƏHİD ANASIYAM 

Şəhid anasıyam, qoy bilsin ellər, 
Amma göz yaşımı boğacağam məm! 
Bətnimdən doğduğum şəhid balamı, 
İndi öz ruhumdan doğacağam mən! 
 
Mənimdir Kür çayı, Göyəzən dağı, 
Hər daşım, hər qayam aslan yatağı! 
Sinəmə dağ çəkmək istəyən yağı, 
Görsün necə zirvə, necə dağam mən! 

Ah çəksəm, ahıma dinər ulduzlar, 
Göylərdən yerlərə enər ulduzlar! 
Üçrəng bayrağıma dönər ulduzlar, 
Ana görkəmində bir bayrağam mən! 
 
Oğulsuz keçsə də neçə illərim, 
Dərddən ağarsa da qara tellərim, 
Deməz qədirbilən, doğma ellərim, 
Deməz xəzan vurmuş bir yarpağam mən... 
 
Düşmənlər yurduma girməyəcəklər, 
Bağımdan gül-çiçək dərməyəcəklər! 
Şəhidlər ölməyib, ölməyəcəklər, 
Nə qədər Vətən var, hələ sağam mən! 

 
 “Ana görkəmində bir bayrağam  mən” deyən analar, 

sağ olun, var olun! Yaşasın dövlətmiz, yaşasın ordumuz, 
yaşasın  Azərbaycan xalqı!  

 
Ürəkdə qüdrətimsən, 
Əməkdə şöhrətimsən, 
Biləkdə qüvvətimsən, 
Damarda qanım, yaşa, 
Azərbaycanım, yaşa! 
 
Qızıla zər deyiblər, 
İgidə ər deyiblər. 
Oda Azər deyiblər, 

Azər cahanım, yaşa, 
Azərbaycanım, yaşa! 
 
Çox olubdu dərdlərin, 
Az olmayıb mərdlərin, 
Saysızdır comərdlərin, 
Comərd məkanım, yaşa, 
Azərbaycanım, yaşa! 
 
Əzabım çoxalanda, 
Ümidim yox olanda, 
Son anda, son gümanda, 
Sənsən gümanım, yaşa, 
Azərbaycanım, yaşa! 
 
Arxam, həyanım olmaz, 
Tabım, tavanım olmaz. 
Olmasan, canım olmaz, 
Ay mənim canım, yaşa, 
Azərbaycanım, yaşa! 

GÜLƏMAİL MURAD 

 (Güləmayıl Novruzəli qızı İsayeva) 
Şair, publisist 

 
     Qazax rayonunun (indiki Ağstafa ra-
yonu) Sadıqlı kəndində anadan olmuş-
dur. Azərbaycan Dövlət Neft və Sənaye 
Universitetinin neft-mədən fakültəsini 
bitirmişdir. Ali dərəcəli mühəndis-mü-
əllimdir. Uzun müddət Bakı Dövlət 
Neft-Energetika Kollecində  mühəndis 
– müəllim kimi pedaqoji fəaliyyət gös-
tərmişdir. 

 Güləmail Murad ədəbi ictimaiyyə-
tin maraqla qarşıladığı “Güldüm  göy-

nəyə-göynəyə”(2002),  “Sənli-sənsiz”(2006),  “Gecələr  ulduz-
lar   üstümə  tökülür”(2007),  “Qarabağ  harayı”(2009),  “Ana-
sızlıq  fəryadı”(2010),  “Qələmim  əlimdə  lələkdən  idi” (2010),  
“Yazmadıqlarım  qapımı  döyür” (2012),  “Vətən  sağ  ol-
sun!”(2012),  “Balaca  müdrik”(2013),  “Dağlarda  şəhid  səsi” 
(2014) ,  “Günəş qürub edəndə”(2015), “Bir damla yaş” (2016), 
“Ruhumun qanadları” (2017) ,”Qayıdış” (2017), “Aprel döyüş-
ləri” (2018), “Qəhrəmanlıq yüksəkliyi “(2018),  “Aprel döyüş-
ləri (trilogiya)” (2018), “Yaddaşlardan gələn səslər” (2018), 
“Günnüt zəfəri” (2019),  “Canını Vətənə sərhəd elədi...”   
(2019), “Zəka çırağı”  (2019) ,  “Mən bulud gözlü, sən yağış - 
hayku və vakaalar” (2019), “ Döyüş yolları” (2020), “Akula lə-
qəbli kəşfiyyatçı”, “Tovuz döyüşləri”(2021), “Zəfərnamə” 
(2021) kimi poeziya, nəsr və publisistik kitabların  müəllifidir. 
“Avrasiya şairləri”    və “ Dünya ədəbiyyatı” antologiyalarına 

şeirləri saxil edilib. “Qarabağ fəryadı” şeiri türk ( 2010), “Sevgi  
dastanı” şeiri fransız ( 2013),  “Dostluq  körpüsü” şeiri ingilis 
və ərəb(2013) və “Doyüş yolları” poeması  rus dillərində işıq 
üzü görüb.  

Şeirlərinə mahnılar və marşlar bəstələnib.  
Azərbaycan  Yazıçılar Birliyi  və  Azərbaycan Jurnalistlər  

İttifaqının, Azərbaycan  Qadınlar  Cəmiyyətinin və  Dünya  
Türk  Qadınlar  Cəmiyyətinin  üzvüdür.  Dünya  Azərbaycan-
lıları  Mədəniyyət  Mərkəzinin  İdarə  Heyətinə,   Dünya Azər-
baycanlıları Mədəniyyət Mərkəzinin Qadınlar  Şurasına  sədr  
müavini  seçilib (2007).  Türkmən Ədəbiyyat və Yazarlar Birli-
yinin ( 17.07.2016),  İraq Türkmən Ədəbiyyatçılar Birliyinin 
(2018)  və İlESAM-ın (Türkiye İlim və Edebiyat Eseri Sahipleri 
Meslek Birligi) üzvüdür  (2017). BMT yanında Ümumdünya 
Sülh Federasiyasının üzvü, sülh səfiridir. 

Aşağıdakı təltifləri var: 
“Vətənpərvərlik işində xidmətlərinə görə” medalı, General 

Əliağa Şıxlinski yubiley medalı və fəxri  diplom  və “Böyük 
Vətən Müharibəsinin 75 illiyi” medalına layiq görülmüşdür. 
Həsən bəy Zərdabi diplomu,  Cəfər Cabbarlı adına Mədəniy-
yət, Elm və Təhsilin İnkişafına Yardım İctimai Birliyinin diplo-
mu;  Azərbaycan Yazıçılar Birliyinin “Hərbi-vətənpərvərlik 
mövzusunda yazdığı əsərlərə görə” fəxri fərmanı,   “İlin  lirika  
kitabı”  fəxri  diplomu, İİR Urmiya İkinci Beynəlxalq  Poeziya 
Festivalı qalibinin diplomu, Məhsəti Gəncəvi mükafatı,  “Os-
kar-Ozan”  fəxri  diplomu, Eskişehir  Şairlər  Dərnəyinin  
“Onur  Belgesi”  diplomu,  Misir  Mədəniyyət  Mərkəzinin  
fəxri  fərmanı  və  təşəkkürnaməsi,  Borçalı İctimai Cəmiyyəti-
nin diplomu,  Azərbaycan Sərhəd Mühafizəsinin 93-cü ildönü-
münə həsr olunmuş müsabiqədə hekayə üzrə II yer və II dərə-
cəli diplom,  Beynəlxalq  Rəsul  Rza  mükafatı, İstanbulda keçi-

rilən “Şiir Fırtınasının Türk kültürü və Ədəbiyyatına vermiş 
olduğu xidmətlərə görə fəxri diplomu və Azərbaycan Sərhəd 
Mühafizəsinin 102-ci il dönümü münasibətilə “Zəfər yürüşlü 
sərhədçilər” mövzusunda keçirilən yaradıcılıq müsabiqəsində 
bədii ədəbiyyat nominasiyası üzrə I dərəcəli diplom. 

Yeni Azərbaycan Partiyasının üzvüdür. 
Prezident təqaüdçüsüdür. 
Hazırda Azərbaycan Yazıçılar Birliyində ədəbi işçi vəzifə-

sində çalışır. 

